
U LIMUWA ḒUVHA ḼAṊU

NA MULAEDZAWAḼO

 Ndi matsheloni avhuḓi, dzikhonani. Kha ri vhe ro ima lwa
tshikhathinyana.
Mudzimu a funwaho,musi ri, kati namushumowa vhutshilo,

ro awela u itela izwi zwikhathi zwi si gathi zwi tevhelaho kana
awara, naho tshi tshi nga vha tshini, tshe Iwe wa ri ṋekedza,
u ṋea thendo na vhugala kha Iwe, u rera Ipfi Ḽau, u U ḓivha
lwa khwine, ndi ngazwo ro kuvhangana matsheloni ano. Ri a U
livhuwa, Mudzimu, ngauri hu na vhathu vho lugelaho nahone
vho ḓilugiselaho u ḓa u thetshelesa. Hu sa londwi nyimele na
tshifhinga, nahone tshine ra tshila khatsho, vha kha ḓi tenda.
Huno ri a U livhuwa nga mulandu wavho.
2 Mudzimu, ri a U livhuwa kha maanḓa mahulu a phodzo Yau,
pfulufhedziso dza Ipfi Ḽau. Mbilu dzashu dzi swa hani musi ri
tshi pfa vhuṱanzi uvhu! Maṱhupho a tshaka dzoṱhe o ḓiswaho
kha vharwa vha muthu! Iwe, na khathutshelo na maanḓa Au,
nahone nga pfulufhedziso Yau, wo vha fhodza. Huno vha fhano,
vha khou ṱanziela, vha tshi ṋea thendo Mudzimu. Ri a U livhuwa
kha izwi.

Huno zwino ngavhe, ṋamusi ri tshi, pfa Mulaedza we Iwe wa
ri ṋekedza kha ino awara.Musi ri tshi vhala kha Ipfi Ḽau, ngavhe
U tshi ri ṋea ṱhaluso ya izwo zwine ra vhala. Lufuno Lwau kha
lu itwe kha zwithu zwoṱhe, ngauri ri zwi humbela Dzinani ḽa
Yesu. Amene.

Ni nga dzula.
3 Ndi ndugelo u vha fhano matsheloni ano. Ndi a ni
takalela nga maanḓa noṱhe. Huno Murathu Woods, Murathu
Roy Roberson, vhaṅwe vharathu vhanzhi, vho shuma lu
fulufhedzeaho maḓuvhani mavhili a u fhedzisela, u ita mufhe
wavhuḓi kha itshi tshifhaṱo u itela ndivho heyi, ngauri
Swondaha yo fhiraho vho vhona zwe na tambulisa zwone. Huno
vho vha na tsheledenyana lupfumoni lwa tshivhidzo, huno vho ya
u shuma nahone vha ita uri zwi shume uri ni ḓigeḓe, nga tshelede
ye na i vhea munikeloni, uri musi no dzula, ni thetshelese
Mulaedza. Hu rotholela vhukhwine ṋamusi u fhira zwe ha vha hu
zwone. Ngauralo ri a livhuwa Mudzimu, na kha vhoinwi vhathu,
nga mulandu wa itshi tshikhala.
4 Takalela…Murathu Roy Borders, o ṱoḓa u ḓidzulela
murahu matsheloni ano. Huno ndo mu vhudza uri a wane
tshidulo tshawe huno a dzule afha na avha vhashumeli, fhedzi
ho ngo zwi ita. Sa izwi noṱhe ni tshi ḓivha, Murathu Borders u

a ri imela mushumoni. Ro takala nga maanḓa u vha na Murathu
Borders ngomu, na vhaṅwe vhashumeli vhanzhi na dzikhonani.
5 Vhegeni yoṱhe ndo—ndo swika he nda elekanya, nahone nda
ri, “Musi ndi tshi swika fhasi hangei, nga Swondaha, ndi khou
ya u humbula mushumeli muṅwe na muṅwe, muthu muṅwe na
muṅwe.” Zwenezwo musi ni tshi swika hafha, ni vha no hwalea
nga maanḓa nga Mulaedza u swikela ni tshi sokou hangwa
zwoṱhe, u ṱoḓou swika henefho, zwewa vha u zwone.
6 Zwino ndi tea u humela Arizona. Ndi tea u huma
Musumbuluwou ḓaho, lwa vhege,murahuTucson, u dzhia vhana
henengei uri vha ye tshikoloni. Huno ndi yo vhuya zwenezwo
nga murahu ha izwo. Huno mufumakadzi u tea u vha afho nga
u ṱavhanya, u thoma…u ṅwalisa vhana, vhege mbili phanḓa ha
musi tshikolo tshi tshi thoma. Huno nṋe, zwenezwo, ndi khou ya
u vhuyamurahu lwa tshifhinganyana hafha.
7 Huno zwino hetshi ndi tshifhinga tshanga tsha u awela.
Vhunga ni tshi ḓivha, ndo rera u bva Nyendavhusiku; Phando,
Luhuhi, Ṱhafamuhwe, Lambamai, Shundunthule, Fulwi, na
Fulwana. Zwino, arali Mudzimu a tshi funa, nahone hu si na
iṅwe mbidzo-vho ya tshipentshela, heyi ndi khalaṅwaha ine
nda—nda—nda awela, tshifhinga tshanga tsha u awela. Ndi ya
u zwima. Huno ndi…
8 Zwino arali Murena a mmbidzela kha tshiṅwe tshithu-vho,
izwo zwithu a zwi na mushumo. Mudzimu u dzula e wa u thoma.
Huno ndi Mu ṱoḓa a tshi vha wa u thoma, na inwi ni Mu ṱoḓa a
tshi vha wa u thoma. Fhedzi zwenezwo arali hu si na mbidzo ya
vhukuma, huno iyo ya vha lufuno Lwawe, izwo ndi zwine nda ḓo
ita zwino kha miṅwedzi ya tshivhalo i ḓaho, u ya u zwima zwino,
u ḓiawedza. Ndi…
9 A ni zwi ṱalukanyi, shango ḽi nga si vhuye ḽa ḓivha, zwine
nda tea u fhira khazwo. Ni a vhona? Huno hu tou vha mutsiko.
A zwi mangadzi Murena o vhudza vhafunziwa Vhawe, musi A
tshi khou tshimbila navho, “Iḓani ngeno thungo sogani, ri awele
lwa tshifhinganyana.” Ni a vhona? Ndi a zwi ṱalukanyesa, ḓuvha
ḽiṅwe na ḽiṅwe, huno nga maanḓesa musi maḓuvha anga a tshi
engedzea ḽifhasini, ni a vhona. Musi ndi tshi thoma u aluwa, ni
a zwi ṱalukanya. Ni pfa vhafunzi vhashu vha tshi ri “amene”
kha izwo, na vhone-vho. Vha, ri, a kona u zwi ṱalukanya uri a ri
vhatukana ngamurahu hamusi ri tshi fhira vhukale hamiṅwaha
ya fuṱhanu. Zwino ri tea u vha na tshifhinga tshiṱuku.
10 Ri a takala nga maanḓa nga vhuṱanzi vhune ra kha ḓi bva
u vhu pfa. Mufumakadzi o vha e ha Vho-Mme Woods, mulovha,
musi vhaṅwe vhathu vha tshi ḓa u bva fhasi Alabama, huṅwe
fhethu fhasi hangei, huno vho vha vha tshi khou amba nga
ha zwithu zwihulu zwe Murena a ita kha uyo muṱangano, zwa
vhana vhaṱuku vha tshi fhodzwa, na zwithu zwo fhambanaho.

Na zwithu zwinzhi zwine, nṋenṋe, zwi ḓo tou dzhia tshifhinga
tshilapfu u—u zwi amba.
11 Zwenezwo nahone ndi tea u elelwa zwauri…Ndi tenda
vhaṅwe vhavho vhommbudza uri Khaladzi Larson o vha e fhano
Swondaha mbili e na lushie luṱuku. Ndo vha ndi sa ḓo ḓivha,
fhedzi ndi a tenda vho ri ho vha hu muḓuhulu wawe, khamusi,
u itela u kumedza, u ḓa nalwo u bva Chicago. Mme o vha wa
vhulenda nga maanḓa kha riṋe, huno ri a mu takalela. Huno o
ḓisa lushie luṱuku u bva Chicago, u itela u lu kumedza. Lune,
u na tshifhinga tshiṱuku u lu bvisa, ndi a elekanya, u itela u lu
kumedza, fhedzi u na dzangalelo ḽa uri uyu ṅwana a kumedzelwe
kha Murena. Zwo ralo arali Khaladzi Larson a tshi funa, musi
ndi tshi kha ḓi amba, arali a tshi nga ḓisa ulwo lushie nṱha u itela
tshumelo iyi ya u lu kumedza.
12 Huno zwenezwo, khamusi, musi a tshi khou ḓilugisa, ndi—
ndi ṱoḓa u amba uri uyu wo vha Mulaedza u konḓaho we nda
vhuya nda lingedza u u dzudzanya, u swika vhusiku ho fhiraho.
Vhukati ha vhege, ndo ya lufherani, u lingedza u vhetshela
thungo ngamurahu hambidzo dzanga na zwithu, u—u lingedza u
wana tshiṅwe kha muhumbulo wanga u itela awara. Huno musi
ndi tshi vho ṱuwa, a—a tho ngo vhuya…Muhumbulo wanga
wo vha u si na tshithu. Huno, mulovha, ndo tsela fuḽoroni ya
fhasi. Ndo elekanya uri ho vha hu tshi fhisesa, ngauralo ndo
tsela fuḽoroni ya fhasi, nda dzula fhasi henefho. Huno ndo ḓo
lingedza u dzhia Bivhili yanga nahone nda vhala, huno nda farwa
nga khofhe. Zwenezwo ndo vha ndi tshi takuwa nahone nda nwa
maḓi, huno nda lingedza u ḓidzinginyisa nahone nda bvela nnḓa
ndamona—mona, nda dzula kha tshiukhuvha.
13 Muṅwe o bvelela huno a mpfara nga hemmbe yanga, ndo
dzula kha tshiukhuvha; ho vha hu tshi fhisesa. Vho nnyimisela
zwanḓa. A tho ngo ḓivha kana vho nnyimisela…Muṅwe, hu nga
vha ho vha hu muṅwe wa henefhano muḓini, kana hu nga vha ho
vha humuṅwe tshivhidzoni, o nnyimiselaho. Huno ndo—ndo vha
ndi tshi khou elekanya nga maanḓa, ndo—ndo sokou ḓiwana ndo
sedza goloi, yo fhiraho. Nda imisa tshanḓa.
14 Vhusiku ho fhiraho ndo dzhena goloini huno nda gonyela
thungo ya Charlestown, ndi tshi khou lingedza u wana tshiṅwe
tshithu. Murena, o tou nga, o vha a tshi ṱoḓou mmbudza tshiṅwe
tshithu, fhedzi nda…Saṱhane o vha a khou lingedza u ima
nḓilani yanga, u nthivhela u zwi ita. Ngauralo nda elekanya,
“Zwo luga, arali a ita izwo, ndi khou ḓo dzula ndi tshi ongolowa,
nda sokou dzula ndo lindela, ndi tshi khokhonya kha vothi u
swika A tshi vula.” Ngauralo zwenezwo miniti i si gathi yo
fhelaho, kana nga murahunyana ha awara ya sumbe nṱha ha
tshithomamatsheloni a ṋamusi, ndo fhinduwa vhukuma.
15 Mulovha, ndi tshi lwala zwiṱuku, ndi tshi khou lingedza…
ndo ḽa tshiṅwe tshikoli tshe tsha sa anḓane na nṋe zwavhuḓi,

hu tshi khou fhisa vhukuma, huno ndo—ndo vha ndi tshi
khou lingedza u bvela kule ha izwo. Huno—huno zwenezwo
matsheloni ano, i tshi ṱoḓou rwa awara ya malo nṱha ha
tshithoma, ndo wana Luṅwalo lwe lwa nnyakhamadza. Huno
nda sedza ulwo Luṅwalo hafhu, huno Lwa nnyakhamadza
hafhu. Huno nda ṱuwa, ndi tshi khou Lu tevhelela Luṅwaloni,
nahone ndo tou lu fhedza miniti i si gathi yo fhelaho. Ngauralo
khamusi Murena u na Mulaedza washu, nga ano matsheloni, we
Saṱhane a lingedza u u thivhela kha riṋe.

Naa ni nga ḓisa muṱuku ngeno, Khaladzi Larson?
[Mukomana Branham u kumedza lushie. A hu na tshithu kha
theiphi—Mudz.]Mudzimu a vhe navho nahone a vha thuse.

16 Zwino ndo ni dzudza, Swondaha yo fhiraho, maḓuvha
mavhili, huno ndi elekanya…kana, tshumelo mbili, matsheloni
na madekwana, huno izwo zwi a ni konḓela. Ndo pfesesa zwauri
zwi…Vhaṅwe vhaṋu vha tea u enda kule nga maanḓa, nahone
vha pfukwa nga ḓuvha ḽa mushumo, na zwiṅwe-vho. Ngauralo
naho arali ri tshi nga ṱuwa nga Swondaha,Musumbuluwo, vhege,
ndi ḓo tou ḓivhadza tshumelo ya Swondaha i tevhelaho, Murena
a tshi funa, ni a vhona, nga nnḓa ha musi tshivhidzo tshi tshi nga
ṱoḓa u vha hone na vhusiku. Ni a vhona, izwo, izwo zwi…Hu
na vhanzhi vhaṋu!

Ndi vhangana vhane vha nga takalela uri i vhe madekwana
a ṋamusi, kha ri vhone, u vha na dzitshumelo madekwana a
ṋamusi? Zwino, ri ḓo takalela u vha nayo Swondaha i tevhelaho,
imisani tshanḓa tshaṋu-ha? Nṋenṋe, heyo ndi ya tsini. Uh!
[Muṅwe u ri, “Ḽo vhoxwa, mukomana!”—Mudz.] Ni ri mini? [“Ri
vhe nayo zwifhinga zwoṱhe.”] Uh! [Murathu Ben Bryant u ri,
“Huno, madekwana a ṋamusi ri vhe na vhuvhili hadzo.”] Zwino,
zwino, Ben! [Mukomana Branham u a sea.]

17 Ndi na hoyu Mulaedza, ndi mulapfu, matsheloni ano, fhedzi
a—a thi ḓivhi uri hani…Huno ndi a ḓivha uri ndi thusa u ita
milayo ya tshivhidzo, fhedzi ngomu afho, arali na zwi dzhiela
nzhele, ndo ri, “Nga nnḓa ha musi ndi tshi khou theipha.” Ni
a vhona? Ngauralo, hoyu u khou theiphiwa. Uh-huh. Ngauralo
khamusi ri ḓo lingedza u vhuyelela murahu zwifhinga zwoṱhe,
madekwana a ṋamusi na Swondaha i tevhelaho, zwenezwo, ri ḓo
ralo arali Murena a tshi funa, ni a vhona. Zwino, arali na sa wana
mulaedza ino vhege, zwenezwo ni ḓe Swondaha i tevhelaho.

18 Ndi vhenga u ita uri ni ḓe luvhili nga u tou ralo, fhedzi ndi
pfa uri a ri na tshifhinga nga nnḓa ha tshiṱuku tsho engedzeaho.
Huno edzonu elelwa, arali tshifhinga tsha ṱuwa, a ri khou ya u
vha na iyi ndugelo tshifhinga tshilapfu. Ni a vhona? Elelwani,
tshiṅwe tshithu tshi ḓo itea. Mulayo u ḓo ri imisa, kana Saṱhane
u ḓo tshimbila vhukati haṋu nahone a ni balanganya. Zwo ḓi
vha nga nḓila yeneyo tshifhinga tshoṱhe. Ni a vhona? Tshiṅwe

tshithu tshi ḓo itea, ngauralo kha ri takalele muniti muṅwe na
muṅwe une ra vha roṱhe.
19 Ngauralo kha avho vhane vha tea u humela mahayani avho,
madekwana a ṋamusi, zwi ḓo nga vhusiku ha Swondaha yo
fhiraho, ndo tou vha na mu—Mulaedza muṱuku mupfufhi. Huno
ngauralo, ni, arali ni tshi u ṱoḓa kha theiphi, mulandu, zwa
vhukuma ri ḓo ni rumela theiphi arali ni tshi tea u humela
murahu hayani. Kana, hai, ndi khou yo rera madekwana a
ṋamusi, arali Murena a tshi funa.
20 Ndo vha na notsi mulovha, kana—kana mbamulovha,
Mulaedza muṱuku we nda u ṅwala fhasi u tshi bva ngelekanyoni
ya tshiṅwe tshithu, nahone ndi u bva kale. Hu na Milaedza
mivhili, naho zwo ralo. I tou nga i vhukati, muṅwe wayo ndi,
“Damu ḽi bvuḓaho,” kana u nga vha, “U zwala muyani na u kaṋa
tshiḓumbumukwe,” u tou vha Mulaedza wa Mafhungo-maḓifha.
Matsheloni ano ndi pfunzo. Huno ngauralo, madekwana a
ṋamusi, ndi nga ḓi amba nga ha, “U zwala mimuyani na u kaṋa
tshiḓumbumukwe,” kana u nga vha, “Damu ḽi bvuḓaho.”
21 Huno, matsheloni ano, ndi ṱoḓa u vhala kha Luṅwalo
Lukhethwa zwino.

Huno no dzudzanyea? I ri ni, “Amene.” [Tshivhidzo tshi ri,
“Amene.”—Mudz.] Zwavhuḓi.

Zwino ndi ṱoḓa inwi, Bivhilini dzaṋu, u vula na nṋe kha
Bugu ya Hosea, vhoinwi ni takalelaho u vhala. Huno kha ri vhale
ndimana dzi si gathi dzi bvaho kha ndima ya 6 ya Bugu yaHosea,
muporofita.

Huno kha ri ime.
22 Mudzimu a funwaho, a ro ngo fanelwa u dzhia heyi Bugu
zwanḓani zwashu, ngauri ri vhala kha Maṅwalo zwauri a hu na
muthu Ṱaḓulu kana ḽifhasini, kana ḓasi ha ḽifhasi, we a vha o tea
kana a vhuya a kona u dzhia Bugu, kana a vhuya a sedza Khayo.
Oo, huno henefho ha ḓa Muṅwe we a nga nngu yo vhulawaho;
O dzhia Bugu, ngauri O vha o tea, huno O pfuṋulula Mapfundo
ayo. Huno ro sedza Khae matsheloni ano u dzumbulula ṱhaluso
hedzi dze dza ṅwalwa ngomu ha Bugu, ngauri ndi Bugu ya
Thengululo. Vhoṱhe vhe vha rengululwa vho ṅwalwa ngomu
henefho. Ngavhe ri tshi wana vhuimo hashu, matsheloni ano,
kha tshifhinga tshine ra tshila khatsho. Ngauri ri a zwi humbela
Dzinani ḽa Yesu. Amene.

Iḓani zwino, huno kha ri vhuyelele haMURENA: ngauri
o kherukanya, nahone u ḓo ri fhodza; o no rwa, nahone
u ḓo ri ilafha.

Nga murahu ha maḓuvha mavhili u ḓo ri ṱanganedza
nga ḓuvha ḽa vhuraru u ḓo ri takusa, nahone ri ḓo tshila
maṱoni awe.

Zwenezwo ri ḓo ḓivha, arali ra tevhela u ḓivha
MURENA: u bvela phanḓa hawe ho ḓilugisa samatsheloni;
huno u ḓo ḓa kha riṋe sa yone mvula, sa ya tsinya-
maṱanga na mvula ya tseula kha ḽifhasi.
Oo Efuraimi, ndi ḓo u itela mini? Oo Yuda, ndi ḓo

u itela mini? ngauri u luga hau hu nga gole ḽa nga
matsheloni, huno vhunga ṅwando wo vhilulaho u tshi
ṱuwa.
Zwenezwo ndo vha tumula nga vhaporofita; ndo vha

vhulaha nga maipfi a mulomo wanga: huno khaṱhulo
dzau dzi nga tshedza tshi bvelelaho.
Ngauri ndo takalela tshilidzi, nahone hu si

tshiṱhavhelo; na nḓivho ya Mudzimu u fhira zwidzimu
zwa u fhiswa.
Fhedzi vhone sa vhathu vhe vha pfuka mulanga: vho—

vho ntshandukela.
Gileada ndi muḓi wa avho vhane vha ita vhutshinyi,

nahone wo tshikafhadzwa nga malofha.
Huno vhunga gomane dza mavemu dzi tshi lindela

muthu, ngauralo tshigwada tsha vhotshifhe tshi
vhulaha gondoni nga thendelano: nahone…tshi ita
vhuṱudzi.
Ndo vhona tshithu tsho vhifhaho Israele: hu na

vhupombwe ha Efuraimi, Israele o tshikafhadzwa.
Nahone, Oo Yuda, o u rumela khaṋo, musi Ndi tshi

vhuisa mathubwa a vhathu vhanga.
23 Murena Yesu, dzhia kha Iḽi, nga Muya Mukhethwa Wau,
ṱhaluso i re yone, ri tshi bvela phanḓa na u lindela Iwe.NgaDzina
ḽa Yesu. Amene.
24 Zwino, thero yanga matsheloni ano ndi: U Limuwa Ḓuvha
Ḽaṋu Na Mulaedza Waḽo.

Ri vhona u bva kha pfunzo ya Swondaha yo fhiraho, sa zwe
ra funza, Munyanya Wa Dziporompiṱa. Huno ndi ṱoḓa u kunga
ngelekanyo yaṋu, zwino, tshifhinga—tshifhinga tsha Israele kha
mutshini wa u vhulunga tshifhinga waMudzimu.
25 Ri khou shuma ṋamusi nga pfunzo ya tshikolo tsha
Swondaha, zwine nda ṱoḓa ni tshi ṱalukanya na u limuwa
tshifhinga tshine ra khou tshila khatsho. Ri tou vha tsini na u
guma, vhunga ni tshi zwi vhona. Huno zwenezwo, nga heyi, ni
tea u ḓivha awara yeneyo na tshifhinga, na tshiga na Mulaedza
une na fanela u u ṱanganedza.
26 Zwino, sa izwo ro thoma Swondaha yo fhiraho…Ro vha ri
tshi khou amba nga ha u rera nga ha Dziporompiṱa, Porompiṱa
dza Sumbe dza u fhedzisela dza Bivhili. Huno nṋe, kha nṋe
muṋe, ndo elekanya uri dzi ḓo bvelela u tou nga Mapfundo.

Fhedzi ndo dzhiela nzhele uri kha huṅwe na huṅwe ha u vulwa
uhu ho vha na tshithu tshihulu tshe tsha itea.

Huno vhunga ro rera nga ha Zwikhathi Zwa Tshivhidzo Zwa
Sumbe, huno zwo vha zwone—zwone u swika Muya Mukhethwa
Wone uṋe u tshi tsa vhukati hashu wa zwi khwaṱhisedza, huno
wa zwi vhea kha mabammbiri, nahone wa zwi posa u mona
na lushaka, huno wa zwi sumbedza kha ṅwedzi maṱaḓuluni,
wa ri buletshedzela zwone, dzivhege na miṅwedzi phanḓa zwi
tshi itea, nga nḓila ine zwa ḓo vha ngayo, tshoṱhe—tshoṱhe.
Hafha thaberenakeḽeni O zwi ḓivhadza. Hafhano kha…kha
tshifhinga, O zwi ḓivhadza. Kha ṅwedzi na ḓuvha, O zwi
ḓivhadza. Huno kha tshiimo tsha dzitshakha tshifhingani tshino,
O zwi ḓivhadza; miraḓo i re na maanḓa ya Roma yo ṱuwa nahone
ya humela Palestina, zwi tshi dzhiwa uri ho vha ho no vha na
mupapa wa u thoma murahu u bva tshee (vha ralo) Petro a vha e
mupapa. Zwino, zwo vha zwi zwihulwanesa!
27 Zwenezwo, ri vhona, phanḓa ha Mapfundo a Sumbe e a
dzumba zwiphiri zwoṱhe.

Nṋe ndi sa ḓivhi zwe nda vha ndi tshi khou ola kha bodo,
u itela Zwikhathi zwa Tshivhidzo. A tho ngo ḓivha na kathihi.
Mudzimu u a ḓivha. Nga bono fhedzi, ndo zwi ola. Ndi sa ḓivhi
uri Mudzimu, nga murahu ha ṅwaha na miṅwedzi ya rathi, o vha
a tshi khou ya u zwi khwaṱhisedza kha thombo, nga ṅwedzi, huno
a zwi rumela nga nḓila ya tshiphiri nga mabammbiri a lushaka.
Hezwo a tho ngo zwi ḓivha. A tho ngo ḓivha uri hu ḓo vha na
u swifhala hu kanukisaho kha ṅwedzi, u imela itshi Tshikhathi
tsha Laodikea.
28 Zwino, kha mabammbiri, ni wana fhedzi zwikhathi zwa
rathi. Ndi ngauri tshivhidzo tsha Laodikea tsho swifhadzwa
tshoṱhe. Huno arali na dzhiela nzhele zwine nga lwa muya zwa
amba zwone, sa Mudzimu o zwi vhekanya ṱaḓulu. Musi ndi tshi
zwi vhekanya afha ḽifhasini, ndo sia tshipiḓanyana, vhunga ni
tshi zwi vhona, hu tou vha tshedza tshiṱukuṱuku. Hezwo ho vha
hu tshi tou vha phanḓa ha musi Vhanangiwa vhenevho vha tshi
vhidzwa u bva kha ḽifhasi, ndi ngazwo ndo zwi vhea henefho
u itela tshikhathi tsha vhusumbe. Fhedzi musi Mudzimu a tshi
zwi vhekanya maṱaḓulu, ho vha ho swifhala tshoṱhe, khamusi
zwi amba uri wa u fhedzisela u khou vhidzwa uri a bve kha
itsho Tshikhathi tsha Laodikea. A ri ḓivhi. Hu nga vha na thero
nga hazwo.
29 Zwino dovhani ni dzhiele nzhele, phanḓa ha ma—Mapfundo
a Sumbe, zwe nda si vhuye nda vha na muhumbulo wa uri zwo
vha zwi nga nḓila yeneyo.

Hafhano kha thaberenakeḽe O amba nga hazwo, huno a
nthumela Tucson, Arizona, ndi tshi ni vhudza zwoṱhe zwe
zwa vha zwi tshi khou ya u itea. Huno hu na munna o
dzulaho, ṋamusi, we a vha e henefho u zwi vhona zwi tshi

itea kokotolo tshoṱhe nga nḓila ye zwa ambiwa hafha uri
zwi ḓo itea, “Vharuṅwa vha Sumbe vha ḓo ḓa.” Zwenezwo
gurannḓa dza zwi hwala, na dzimagazini, zwa ṱanganya lushaka,
“Tshitendeledzi tshi kanukisaho tsha Tshedza nga tshivhumbeo
tsha phiramidi,” u tou fana na zwe nda zwi ola hafha nahone
nda ni sumbedza. Tsho thoma he avho Vharuṅwa vha vha vho
ima, huno tsho ita maela dza furaru u ya nṱha, huno tshi na
maela dza fumbilisumbe u buḓa; kana maela dza fumbilisumbe
u ya nṱha, na maela dza furaru u buḓa, ndo hangwa zwe tsha
vha tshi zwone. Huno tsho vhonala mashangoni oṱhe, nṱhanyana
ha Tucson, Arizona, henefho he zwa itea, nga tshenetsho
tshifhinga.
30 Vhonani, bi—Bivhili, Mudzimu ha tou vha…Hoyu ha tou
vha muṅwe a no khou lingedza u—u kombetshedza tshiṅwe
tshithu kha inwi, fhedzi u ni dzumbululela zwine nga lwa muya
zwa amba zwa ino awara.
31 Huno zwenezwo, Mulaedza u tevhelaho, we wa pfuṋulula
Mapfundo a Sumbe, we wa dzumbulula zwiphiri zwoṱhe zwo
dzumbiwaho zwa Bivhili, Dzipfunzo, na zwiṅwe-vho. Une,
shango ḽa u vutshela ḽo halifhesa maḓuvhani a zwino, ḽa U
vutshela nahone ḽa ri Wo khakhea, tshino, tshiḽa.
32 Ḽiṅwe ḓuvha hafhano Arizona, hu tshi khou ṱumekanywa
dzitheiphi, u lingedza u nnyita uri ndi ambe zwithu zwe nda
sa zwi ambe. Edzonu elelwa bono ḽa nga ha ḽidzinginywa ḽa
Arizona! Bivhili yo ri, “Zwo vha khwinesa kha inwi ni tshi
hungelelwa tombo mukuloni.” Huno tshiṅwe tshithu, tshine,
“Ane,” kha vhe mureri kana zwine a funa, “a ḓo bvisa Ipfi ḽithihi
Khayo, kana a engedza ipfi ḽithihi Khayo!” Vhathu vha tshi vhea
ṱhalutshedzo yavho kha Ipfi sa Yo no ṋewaho, vha tshi lingedza u
Ḽi ita uri ḽi ambe tshiṅwe tshithu tshe nda sa tshi ambe, nahone,
hu si Ipfi ḽanga; Ndi Ipfi Ḽawe. “Ane a ḓo engedza khaḽo, kana
a ṱusa!”
33 Huno zwenezwo, kha bono, ro vhona avha vhaporofita
vha tshi tsela fhasi, vhunga ndo ni ṱalutshedza, ndi a tenda,
Swondaha nnzhi dzo fhiraho. Zwoṱhe zwi ḓo vha nga u ralo. Ndo
ri, “Itonu vha kule haḽo.” Ndi tshi khou ḓi lwa naḽo, zwenezwo
Mudzimu a nga si lwe naḽo. Fhedzi kha ri Mu tendele a vhe naḽo.
Ndi Ene Ane a tshi londa. Ni a vhona?
34 Zwino ro zwi dzhiela nzhele, Swondaha yo fhiraho, ho vha
hu na…ndi tshi rera nga maḓuvha a munyanya. Huno ho vha
hu na munyanya wa pentekoste. Huno vhukati ha munyanya
wa pentekoste na munyanya wa dziporompiṱa, hetsho tsho vha
tshi tshifhinga tshilapfu; maḓuvha a fuṱhanu kokotolo vhukati
ha pentekoste na munyanya wa dziporompiṱa. Huno maḓuvha
a fuṱhanu, ane, pentekoste zwi amba “fuṱhanu.” Ho vha hu
u kumedzwa ha khuḽane ya tshiranzhe, kana u kuvhanga-…
Mitshelo ya u thoma ya khaṋo yo ḓiswa ngomu. Huno ri a



U LIMUWA ḒUVHA ḼAṊU NA MULAEDZA WAḼO 9

vhona uri yo vha i nga tshifanyiso murahu hangei, na mitshelo
ya u ranga ya mupo, yo imela mitshelo ya u ranga ya Muya
Mukhethwa i no ḓo shululelwa kha vhathu.

Huno ri wanulusa, zwenezwo, zwauri ayo maḓuvha a
fuṱhanu o ṱanganedzwa nga Vhannḓa, zwe, “Mudzimu o vhidza
vha bvaho kha Vhannḓa vhathu u itela Dzina Ḽawe,” munyanya
wa pentekoste. Huno ro no ḓi pfuka kha uyo munyanya mulapfu
wa pentekoste.
35 Zwino, zwavhuḓivhuḓi, u bva kha maḓuvha a fuṱhanu, hu
ḓo vha na savhatha dza sumbe kokotolo. Huno savhatha dza
sumbe dzo imela Zwikhathi zwa Sumbe zwa Tshivhidzo, zwi
no ḓo vhidzwa nga tshifhinga tsha munyanya wa pentekostaḽa,
wa Pentekoste, u vhidza vhathu vha bvaho kha Vhannḓa u itela
Dzina Ḽawe.

Zwino, mafheloni a idzi savhatha dza sumbe, dze dza vha
dzi hone, ho ḓo tea u vha na Ḓuvha ḽa Tshipfumelo, ḽe ḽa vha
ḽi Porompiṱa dza Sumbe. Huno Porompiṱa dza Sumbe dzo vha
dza u vhidza ḓuvha ḽa tshililo, murahu u itela Tshiṱhavhelo,
kana, Tshipfumelo. Huno zwenezwo riwanulusa, zwauri, Israele,
Porompiṱa dza Sumbe dzo kwama Israele fhedzi.
36 Huno, zwenezwo, mulandu A songo ntendela u rera idzo
Porompiṱa dza Sumbe. Ndo vha ndo no ḓilugisela u zwi
ḓivhadza, holo dzo no luga na tshiṅwe na tshiṅwe tshi teaho u
dzhena ngomu, u rera Porompiṱa dza Sumbe. Huno ndo ri, “Hu
na tshiṅwe tshithu tshi no khou ndzindela nga maanḓa,” nda
ralo. Ro isa phanḓa na u shuma, huno Billy na riṋe roṱhe, ri tshi
khou lingedza u ita uri tshiṅwe na tshiṅwe tshi lugele tshifhaṱo
tshi re na tshirothodzi, u itela iyi vhege i ḓaho i tevhelaho,
u itela Porompiṱa dza Sumbe; ri na maḓuvha a fumi, kana
maḓuvha a malo, ro vha ri na oditoriamu ya tshikolo. Fhedzi
Muya Mukhethwa a wo ngo ntendela u zwi ita, nga tshiṅwe
tshiitisi, huno nda mangala uri ndi ngani.

Huno musi ndo dzhena uri ndi rabele. Ndo vhudza
mufumakadzi wanga, “Ndi khou dzhena.” Huno nga u
fulufhedzea nda gwadama phanḓa ha Mudzimu, u rabela. Huno
A nnzumbululela zwauri idzo Porompiṱa dza Sumbe dzo lila
fhasi ha Pfundo ḽa Vhurathi, huno ndo vha ndo no dzi rera, nga
nḓila ya nṱhesa ya mupo. Ni a vhona, ndi tshanḓa tshaMudzimu,
tshithu tshoṱhe. Zwi kwama Israele, huno ro zwi wana fhasi ha
Pfundo ḽa Vhurathi; noṱhe ni re nazwo, u tambudzwa-ḓe ha
Vhayuda.
37 Tshifhinga tsha Vhannḓa tsho vha ngomu ha uyu munyanya
wa pentekoste.

Dziporompiṱa, fhasi ha…dzoṱhe dzo pfala fhasi ha Pfundo
ḽa Vhurathi. Huno ro zwi wana Swondaha yo fhiraho, fhasi ha
munyanya wa dziporompiṱa, arali noṱhe ni tshi ṱoḓa u zwi wana.
Dzo vha dzi dza u ita mini? U ṱavhanyisa Vhayuda, u bva kha

zwipiḓa zwoṱhe zwa shango, murahu ngomu shangohaya ḽavho.
U tea u vha hone. Huno u pfuṋululwa ha Mapfundo, fhasi ha
Pfundo ḽa Vhurathi, na fhasi ha…Porompiṱa dza Sumbe dzo
lila kha pfu—Pfundo ḽa Vhurathi.
38 Zwino, Mulaedza wa muruṅwa wa vhusumbe ndi wa u vula
tshiphiri tsha Mapfundo, u tshi khou vhidza vhashumi Vhannḓa
vha awara ya vhufuminthihi u ṱanganedza muholo u fanaho na
we vhashumi vha awara ya u thoma vha uwana. Ni a vhona?

Zwino, Yesu o zwi funza. O ri ho vha hu na vhathu vho
dzhenaho khaṋoni. Vho vha vho tholwa. Hunomusi vho ralo, nga
matshelonitsheloni, vho ṱanganedza tshi—tshi—tshifhinga, peni
ya ḓuvha ḽeneḽo. Huno nga tshifhinga tshamasiari, muṅwe-vho a
dzhena nahone a ya u shuma. Huno nga awara ya fuminthihi, ndi
yone awara ya u fhedzisela ya ḓuvha, ye muṅwe a dzhena nahone
a ṱanganedza muholo u fanaho na we vha u wana kha awara ya
u thoma ya ḓuvha; awara ya u fhedzisela.
39 Zwi tou vha zwone—zwone, zwe vhaḓinḓa vha awara ya u
thoma vhe na Ipfi, vhe na Mafhungo-maḓifha, vhe na Ngoho,
vha dzhena nga Ḓuvha ḽa Pentekoste. Zwenezwo ho vha hu
na tshifhinga tsha u shaeya ha nḓivho tshe tsha vha thivhelela
nnḓa. Zwenezwo vhukati ha ḓuvha, Luther, na Wesley, na vhone,
vha dzhena. Huno zwenezwo hu ḓo tea u vha na Mulaedza wa
tshifhinga tsha nga madekwana, nahone u ṱanganedza tshithu
tshenetsho tshithihi tshe vha tshi wana u rangani. Mulaedza
wa tshifhinga tsha nga madekwana u ḓo vhuyedzedza murahu
hafhu, u vhuisamurahu tshithu tsho raloho hafhu.
40 Huno elelwani bono ḽa vhege yo fhelaho, zwauri musi
Muselwa a tshi ḓa u vha…tsumbedzo yawe ya u ranga. Ho mbo
bvelela Muselwa muṱuku, wavhuḓi, kha bono. Huno nṋe, ndi
sa elekanyi nga hae; ndo sokou dzula henefho nda sedza nnḓa.
Huno ho mbo bvelela Muselwa. Nda pfa Ipfi nga thungo hanga,
ḽa ri, “Kheyi tsumbedzo ya u ranga ya Muselwa.” Huno A ḓa a
fhira. Nda Mu vhona, nga nḓila ye A vha e ngayo, wavhuḓi nga
maanḓa, o naka,muswa. O vha a tshi khou tshimbila nga tshiṱepe
nga he A kona, hu si mumatsho; nga maga fhedzi a mu—musadzi,
nga nḓila ine vha tshimbila vho dzikelela, sa mufumakadzi.
Ndi nḓila ye A vha a tshi khou tshimbila ngayo, a tshi ḓa kha
tsha monde tshanga nga thungo heyi, huno A ṱuwa phanḓa ha
maṱo anga.
41 Zwenezwo A nthembulusela thungo ya tsha u ḽa, huno A
ntsumbedza tshivhidzo tshiṅwe na tshiṅwe zwi tshi bva ngomu
ha zwikhathi. Huno, oo, ho vhilingana hani! Huno tsha u
fhedzisela tsho vha tshikhathi tsha tshivhidzo tsha ḓuvha ḽa
u fhedzisela, tshe tsha rangwa phanḓa nga muloi. Huno vho
vha vho ambara lwa vhuaḓa, vha tshi sedzea vho tshikafhala!
Huno vho vha vha tshi khou hwenyela kha tshifhinga tsha u
songa—songa na roko-na-rolo. Huno avho vhasadzi vha tshi

khou ḓiposela kha u songa—songa fhedzi, vhe na bammbiri
fhedzi ḽe vha fara, ḽitseṱha, nga nḓila ya u hoya, mushu-…
Mutseṱha u vhukati ha mutshena na mutswu, u re muvhala wa u
fhura. Mutseṱha a si mutshena kana mutswu. Ndi muvhala wa
u fhura. Huno bammbiri ḽi no vhonala ḽi ḽitseṱha, vho ḽi fara
phanḓa havho, vhe na zwikete zwa hula zwi no nga muvhofho
wo farelelaho nga phanḓa havho, nahone vhe fhedzi tshoṱhe u
bva khunduni dzavho u ya nṱha. Huno vha tshi khou hwenyela
kha…kana tshifhinga, kana u songa—songa, na u isa phanḓa
na uyo muzika, vha tshi khou tshimbila. Huno a ri, “Itsho ndi
tshivhidzo.”
42 Huno musi tsho no mphira, mbilu yanga ya ṱoḓou ṋoka. Nda
elekanya, “Arali izwo zwi u lingedza u ṋekedzwa kha Kristo, sa
Muselwa? Kha ndingedzo dzoṱhe na zwithu zwe muthu a ita, u
lingedza u ḓisela Kristo Muselwa; na phombwe yo vhilinganaho,
yo tshikafhalaho, i vhonalaho i na vhuaḓa nga u ralo u vha
MuselwawaKristo?” Zwo ita uri ndi lwalembiluni yanga.
43 Huno musi tsho no fhira, nga murahu ha musi tsho…Tshi
tshi ḓa phanḓa ha he ra vha ro ima, tsho vha tsho fara bammbiri
nga phanḓa hatsho, tshi tshi songa—songa, na u tshina—tshina,
nahone tshi tshi ḓidzinginyisela thungo nthihi huno tsha mbo
ya thungo iṅwe, tshi tshi khou ḓi ya, u fana na mitshino ya
musalauno ine vha vha nayo ya ḽino ḓuvha, tshi tshi khou
ḓishumisa kha nyito ya vhuaḓa tshi tshi khou ḓi hwenya.
44 A thi na vhuḓifhinduleli ha hezwi zwithu. Ndi kona u amba
fhedzi zwe nda zwi vhona. Huno Mudzimu sa Muhaṱuli wanga,
itsho fhedzi tsho vha tshi tshivhidzo tshi bvahoU.S.A.
45 Zwino,musi tshi tshi fhira, tshipiḓa tsha ngamurahu tshoṱhe
tsho vha tshi si na tsho tshi tsireledzaho na luthihi. Huno
zwenezwo musi tshi tshi fhira, nda pfa ndo ṋoka nahone ndi
tshi lwala.
46 Zwenezwo A ri, “Muselwa u ḓo dovha a vha na tsumbedzo
ya u ranga.” Huno hafha Muselwa o ḓa murahu hatsho, Muselwa
a vhonalaho sa onouḽa we a fhira u rangani. Zwenezwo mbilu
yanga ya takala, u ḓivha zwauri hu ḓo vha na Muselwa. Huno U
ḓo itwa nga zwo raloho, nahone a ambadzwa zwo raloho, zweWe
a ḓa u rangani a vha e zwone. U tea u vhidzwa.

Huno ndi a ḓivha uri hezwo ndi Ngoho. Arali izwo zwi si
ngoho, zwenezwo bono ḽiṅwe na ḽiṅwe ḽe nda vha naḽo murahu
ḽo khakhea. Huno muṅwe na muṅwe u a ḓivha, zwauri, a hu na
na tshithihi tshe A vhuya a ri vhudza nga nnḓa ha tshe tsha vha
tshi Ngoho. Tshi khunyelela, u tou…
47 Huno zwenezwo ni a kona, u vhona-ha, vhuaḓa ha tshivhidzo
tshamusalauno, tshi tshi ḓivhidza “tshivhidzo”?
48 Sa zwe muṅwe muthu a amba ḽiṅwe ḓuvha; Murathu
Ruddell, murathu wanga a funeaho, o ḓitikaho nga luvhondo
hangei zwino. Zwauri, o tshi vhona sa davhi khamuṱokola. Huno

ro vha ri tshi khou amba nga hazwo lufherani ḽiṅwe ḓuvha. Huno
Murathu Ruddell o vha o dinwa nga nyimele dza tshifhinga na
vhu—na vhuḓipfi ha muya zwivhidzoni ṋamusi, nga nḓila ye
ha thoma u tsela fhasi. Vhashumeli vha tshi bva hoṱhe—hoṱhe,
na dzinyambedzano nnḓa hafha, vha tshi khou vhudzisa, “Ho
bvelela mini, Mukomana Branham? Ho bvelela mini?” Yawee,
nṋenṋe!
49 Murathu Ruddell o mmbudzisa mbudziso, “Naa vha khou
tshila nga muya wa Saṱhane, kana mini?”
50 Nda ri, “Hai, davhi ḽi tshila nga nungo dza muṱokola.” Ḽi
tshila ngauri, mutshelo wa musiṱirasi, mu—mukavhavhe u ḓo
aluwa kha muswiri; fhedzi a u nga aṋwi maswiri, naho u tshi
tshila nga vhutshilo hawo.

Huno tshivhidzo, tshi no sokou vhidzwa nga u ralo, tshi tou
vha fhedzi davhi ḽo ṱumetshedzwaho, ḽi tshilaho fhasi ha dzina ḽa
vhurereli, fhasi ha dzina ḽa tshivhidzo. Kaṱoḽika na Porotestanti,
zwi tou vhamatavhi fhedzi, a kokodzaho…ubva kha nungo dza
Muṱokola; huno naho zwo ralo a tshi aṋwa mutshelo wa zwine a
vha zwone, ngauri ho ngo rembuluwa. O vha a siho kha puḽane
ya vhubvoni, yo tiwaho ya Mudzimu, ndi ngazwo a tshi tea u
hanedza Ipfi nahone a aṋwa luṅwe lushaka lwa mutshelo. Muri
wa vhukumakuma, kha mudzi wawo, wo telwa u aṋwa maswiri
kha muswiri.

Yesu o ri, “Nṋe ndiMuṱokola; vhoinwi ni matavhi.”
51 Fhedzi arali uyo muri wa vhuya wa bveledza ḽiṅwe davhi,
ḽi ḓo aṋwa mutshelo waḽo wa vhubvoni. Huno hu tea u vha na
u vhuyedzedzwa ha hezwi zwithu zwoṱhe, henengei magumoni
a Muṱokola. Hu tea u vha na, hu bvelele, u vhuyedzedzwa,
Tshedza tsha madekwana u Ḽi vhonetshela na u ita uri Ḽi
luge. Fhedzi hu ḓo bva kha Muṱokola, hu si dinomineisheni yo
ṱumetshedzwaho Khaḽo; fhedzi mveledziso ya vhubvoni ya Ipfi.
Hu tea u bvelela u itela tshifhinga tsha madekwana. “Huno hu
ḓo vha na Tshedza tshifhingani tsha madekwana.” Zwi dzhia
Tshedza u Ḽi vhibvisa.
52 Vhonani nga nḓila ine Luṅwalo lwa vha lwone—lwone!
“Ḓuvha ḽine ḽi sa ḓo vhidzwa masiari kana vhusiku.” Mutshelo
u nga si vhibve arali ḓuvha ḽi sa u vhibvisi. A hu londwi uri ni
rera hani, tshiṅwe na tshiṅwe tshine na ita, u nga si vhibviswe, u
nga si vhonadzwe, u nga si khwaṱhisedzwe; nga nnḓa ha Ene We
a ri, “Ndi Tshedza tsha shango,” Ipfi. Ngauralo hu tea u bvelela
ma—ma—Maanḓa, MuyaMukhethwaWone uṋe, u vhibvisa, kana
u khwaṱhisedza, kana u sumbedza, kana u vhonadza uri zwe A
bula zwi ḓo bvelela kha iḽi ḓuvha. Tshedza tshamadekwana izwo
tshi a zwi bveledza. Tshifhinga tshavhuḓi hani!
53 Muselwa o fhira e kha vhuimo honoho he A vha e khahomusi
A kha ḓi vha mathomoni. Fhedzi ndo vha ndi tshi khouMu sedza
a tshi bva nḓilani, huno ndi tshi khou lingedza u Mu kokodzela

murahu. Zwino, zwinzhi nga ha hezwi zwithu zwo vha zwi tshi
nga ambiwa, zwa ḓuvha ḽine ra khou tshila khaḽo.
54 Zwino, Hosea o ri, kha 6:1, “Vhuyelelani ha Murena.”
Elelwani, o amba uri vha ḓo balanganywa, huno vho ralo. O
ri, “Vha ḓo humela kha Murena, nga murahu ha musi vho no
balanganywa, hunoU ḓo ralo, u ḓo vha ilafha.” Dzhielani nzhele,
“Humani…Balanganani; tsha vhuvhili…Vho kherukanywa,
nahone vho pofudzwa.” Hezwo ndi zwe zwa bvelela kokotolo. “U
ḓo ri fhodza, nahone a ri ilafha.”

Vhunga Hesekiele 37, “Marambo o omaho, govha ḽo ḓala
marambo o omaho.”Hesekiele o zwi vhona, u vhuya hao hafhu.

Zwenezwo dzhielani nzhele, Hosea o ri, “Nga murahu ha
maḓuvha mavhili! Nga murahu ha maḓuvha mavhili U ḓo
humela khavho. U ḓo ri ṱanganedza nahone a ri ṋea, a ri
vusuludza.” Zwino, vusuludza a zwi ambi “mvuwo.” Vusuludza,
afho, ndi ipfi ḽeneḽo ḽo shumiswaho huṅwe na huṅwe-vho, ndo
tou ḽi ṱoḓisisa, ḽi amba, “mvuseledzo.” “U ḓo ri vusuludza nga
murahu ha maḓuvha mavhili.” Izwo zwi ḓo vha, “Nga ḓuvha ḽa
vhuraru U ḓo ri vusuludza hafhu, nga murahu ha musi O no ri
balanganya, na u ri pofudza, nahone o ri kherukanya.”
55 Ni a ḓivha, Vhayuda vho pofudzelwa ndivho yeneyo ya
uri ri kone u vha na luvhonela. Vho kherukanywa, huno vha
balanganywa, sa lushaka, nahone vha hana Mesia wavho; uri
ri kone u ṱanganedza Mesia, uri hu kone u vha na vhathu vho
vhidzwaho vha tshi bva khaVhannḓa u itela fhedziDzinaḼawe.
56 Zwino, munna u a bvelela, huno musadzi a dzhia dzina ḽawe.
Avha Vhannḓa vho pofudzwaho vhane vha sa kone u vhona iḽo
Dzina, “Murena YesuKristo,” kha ndovhedzo! Zwo tou vhifhesa,
fhedzi zwi tea u vha nga nḓila yeneyo. Vhayuda, vho ḓo tea u—
vho ḓo tea u sa zwi vhona. Hu na muthihi fhedzi ane a nga ḽi
vhona; ndi onoyo we a telwa u ḽi vhona. Zwa sa ralo, a ni nga ḓo
vhuya na ḽi vhona.

Vhayuda a vho ngo vhona uyo sa Mesia wavho. Huno, naho
zwo ralo, vho vha vhe zwikola na vhagudi vha zwa vhurereli,
vhanna vha basari khulu i ḓivheaho, vho vhala yeneyo Bivhili
ine na i vhala. Zwino, nga murahu ha musi zwo no ḓivhadzwa
kha riṋe, ri kona u zwi vhona zwi khagala, hoyo o vha e Mesia.
Fhedzi, a vho ngo kona u zwi vhona, nahone na ṋamusi a vha
koni u zwi vhona. Vho porofitwa u vha vho pofudzwaho, na
vhone-vho.
57 Tshivhidzo, ḽino ḓuvha, tsho porofitwa u vha tsho pofulaho,
u hana Mulaedza wa tshifhinga tsha madekwana. Nzumbululo
3 yo ralo, “Iwe u mushai, u a ṱungufhadza,” vhonani nyimele
ya muselwa vhuṅwe vhusiku, kana tshivhidzo, “tshi fhedzi, tsho
pofula, nahone a tshi zwi ḓivhi.” Murena Yesu, ivha wa tshilidzi
kha riṋe! Bivhili yo ri tsho vha tshi “fhedzi.” A tho ngo vhuya nda
zwi vhona u swika zwino. Tshivhidzo tsha Laodikea tsho vha tshi



14 IPFI ḼO AMBIWAHO

fhedzi. Huno musi tshi tshi bvelela vhuṅwe vhusiku, tsho vha
tshi “fhedzi,” a tho ngo vhuya nda zwi dzhiela nzhele, “nahone
a tsho ngo zwi ḓivha.”
58 Oo, ndi livhuwa hani! Hani, a zwi mangadzi ri tshi livhuwa
nga maanḓa! Ndi pfa uri a ri livhuwi lwo eḓanaho zwithu zwine
Mudzimu a khou zwi ḓivhadza kha riṋe.
59 “U vha fhedzi.” Na mabono o ri, o ntsumbedza uri o vha e
fhedzi huno ho ngo zwi ḓivha, nahone “o pofula.” Vhunga Israele
o pofudzwa uri Vhannḓa vha dzhene ngomu, zwino Vhannḓa
vho pofudzwa uri Muselwa a bviselwe nnḓa huno Israele a
kone u ṱanganedza munyanya wa Dziporompiṱa. Zwi tou vha
zwone—zwone!
60 “Ngamurahu hamaḓuvhamavhili U ḓo ri vusuludza, kana a
ri ṋea mvuseledzo, a tshi khou ri kuvhanganya, Vhayuda,” a tshi
khou amba nga ha idzi Porompiṱa zwino. Huno U ḓo… “Huno
ri ḓo tshila maṱoni Awe, kana ra vha na Vhutshilo Vhu Sa Fheli.
Vhonani, ri ḓo vha maṱoni Awe.” Bivhili yo amba hafha kha
Hosea, ya ri, “Huno ri ḓo tshila maṱoni Awe; Vhutshilo, ra vha
na Vhutshilo maṱoni Awe.” Uvho ndi Vhutshilo Hawe Ene muṋe,
Vhutshilo Vhu Sa Fheli, “ra vha naVhutshilomaṱoni Awe.”

“Ane a tshila nga u ḓiphina o fa a kha ḓi tshila.” Ngauralo
ro…fulufhedziswa uri Israele u ḓo dovha a vha na Vhutshilo
maṱoni Awe. O vha o fa, kha dzimbuno, na kha munyanya wa
pentekostaḽa.
61 Zwino dzhielani nzhele, nga vhuronwane. “Zwenezwo nga
murahu ha maḓuvha mavhili.” Zwino, hezwo a zwo ngo amba
maḓuvha mavhili a awara dza fumbiliiṋa, ngauri ho no vha
na…Hezwo zwo itea murahu hangei, miṅwaha minzhi ya
maḓana yo fhiraho. Ni a vhona? Zwo amba uri, “maḓuvha
mavhili na Murena,” nga murahu ha zwigidi zwivhili. Zwino,
ni a ḓivha uri ho no fhela tshifhinga tshingafhani u bva itsho
tshifhinga? Ho no ḓi vha namiṅwaha yamaḓana a fumbilisumbe
u bva tsheetsho, ngauri afha kha Hosea ndi B.C. 780. 1964,
ni a vhona, ho no vha tshiṅwe u fhira miṅwaha ya maḓana
a fumbilisumbe yo fhiraho. O ri, “Nga murahu ha maḓuvha
mavhili, nga ḓuvha ḽa vhuraru, U ḓo ri vusuludza hafhu, huno
a ri ṋea Vhutshilo maṱoni Awe.” Henefho hu dzhena Porompiṱa
dzaṋu. Ndi yone awara ine ra khou tshila khayo, ḓuvha ḽine ra
khou tshila khaḽo.
62 Zwino, vho vha vho balanganywa, vho pofula, vha
kuvhanganywa, huno vha kule ngomu kha ḓuvha ḽa vhuraru.
Ni a zwi vhona? Vho vha vho balanganywa, u bva Palestina,
shangoni ḽoṱhe. Vho vha vho pofudzwa, u hana Mesia. Huno
zwino vho no kuvhanganywa shangohaya ḽavho, vho ḓilugisela
Dziporompiṱa, u limuwa Tshipfumelo.

Vhunga Bivhili yo ri, “Musi vha tshi Tshi ṱanganedza, huno
vha Mu wana e na mavhadzi a zwibigiri,” nga murahu ha musi

Tshivhidzo tsho no dzhiwa, “huno vha ri, ‘Wo wana ngafhi aya
mavhadzi?’ A ri, ‘Nḓuni ya khonani Dzanga.’” Huno A ri, “Vha
ḓo fhandekana, muṱamuṅwe namuṅwe, huno vha ḓo lila nahone
vha tswimila, lwa maḓuvha, sa muṱa we wa lovhelwa nga murwa
mu-bebwa-e-eṱhe.” Elelwani, uyo munyanya wa Dziporompiṱa
wo tea u ita izwo. “U tswimila, u lilela Tshiṱhavhelo tsho
vhulawaho,” huno vho Tshi hana.
63 Vha shangoni ḽavho. Vho vha vho balanganywa, vho
pofudzwa, huno zwino vho kuvhanganywa. Nahone zwoṱhe
zwo vha zwi fhasi ha Pfundo ḽa Vhurathi, Porompiṱa dzavho
dza Sumbe…dzo pfala u vha kuvhanganya fhethu huthihi,
Porompiṱa ya Vhurathi. Ya Vhusumbe ndi “iyo Porompiṱa
Khulu,” sa zwe ra vha nayo Swondaha yo fhiraho. Porompiṱa
ya Vhurathi yo pfala fhasi ha Pfundo ḽa Vhurathi. U tou fana
na Pfundo ḽashu ḽa Vhurathi ḽi tshi pfuṋululwa, tshiṅwe na
tshiṅwe nga tshifhinga tshithihi; fhedzi, dzavho dzoṱhe dzo pfala
khathihi; hune, ro no vha kha miṅwaha ya zwigidi zwivhili kha
munyanya wa pentekostaḽa.
64 Zwino, miṅwaha ya maḓana a fumbilisumbe u bva itsho
tshifhinga. O ri, “Nga ḓuvha ḽa vhuraru, ri ḓo kuvhanganywa
hafhu. Nga murahu ha maḓuvha mavhili, nga ḓuvha ḽa vhuraru,
ri ḓo kuvhanganywa hafhu, huno ra ṱanganedza Vhutshilo
maṱoni Awe.” Ni a i vhona pfulufhedziso? Awara yo ṅwala
zwone—zwone kha luvhondo. Ri a vhona hune ra tshila hone.
65 Zwino ngomu shangohaya, vho lindela munyanya wa
Dziporompiṱa, kana u limuhiwa ha Tshipfumelo, na u lindela U
Ḓa, na u lilela u hana havho ha tshifhinga tsha u thoma tshe vha
Tshi hana. Ndi ngazwo vhe hayani, vho lindela. Vhoṱhe vho…
Tshiṅwe na tshiṅwe tsho vhewa vhudzuloni.
66 Sa mushumeli waMafhungo-maḓifha, a thi vhoni hu na tsho
salaho nga nnḓa ha u ṱuwa ha Muselwa. Huno Muselwa u tea
u ṱuwiswa phanḓa vha tshi nga limuwa zwo no bvelelaho. Vho
vha vho vhofhiwa, vho balanganywa…Ndi ralo, vho vha vho
balanganywa, vho pofudzwa, huno zwino vho kuvhanganywa.
Ho sala mini? Muselwa a bviswe nḓilani. Ho lindelwa u ṱuwa ha
Muselwa, uri vhaporofita vhavho vha Nzumbululo 11 vha kone
u vha vhidzela kha munyanya wa Porompiṱa, u vha ita uri vha
limuwe zwe vha ita.
67 Elelwani, henefho vhukati ha ayo Mapfundo, ho ḓa ha
bvelela Pfundo ḽa Vhurathi. Huno ho vha hu na vha zwigidi zwa
maḓana maṋa na vhaṋa, vho nangiwaho nahone vho vhidzwa.
Huno vhukati ha Porompiṱa ya Vhurathi na ya Vhusumbe,
Nzumbululo 11 i bvelela henefho kokotolo i tshi anḓana na
Pfundo ḽa Vhurathi.
68 U ita mini? Yo vha i ya u ita mini? Huno heyi yo vha i ya u
ḓisa ṱhanzi mbili, Mushe na Eḽiya, vhaporofita. Lune, Vhayuda
vha tenda fhedzi vhaporofita vhavho. Huno vha ḓo bvelela vhe



16 IPFI ḼO AMBIWAHO

na tshiga tsha vhaporofita, na mushumo wavho u ḓo vha uyo wa
muporofita, ngauri vho ita zwenezwo kokotolo.

Hu tshi sumbedzwa tshithu tshithihi, tsha uri, muthu, musi
ni tshi fa kana tshiṅwe-vho, musi ni tshi ṱutshela ḽino shango,
nzulele yaṋu a i shanduki. Arali ni muzwifhi zwino, ni ḓo
vha muzwifhi henengei. Arali ni wa mbiti fhano, ni ḓo vha
wa mbiti henengei. Arali ni mutimatimi fhano, ni ḓo vha
mutimatimi henengei. Vhanna na vhasadzi, ndi tshifhinga tsha
uri ni ḓidzinginyise na u ḓiṱola, huno ni vhone he ra ima hone,
ngauri lufu a lu i shandukisi.
69 Vho no ṱuwa lwa miṅwaha ya zwigidi zwivhili. Mushe lwa
miṅwaha i no ṱoḓa u vha maḓana a fumbiliṱhanu, na Eḽiya u
bva tsheetsho…Eḽiya o no fhedza miṅwaha i no ṱoḓou swika
maḓana a fumbiliṱhanu o ṱuwa, nahone Mushe o no ṱuwa, huno
afha vha a vhuya vhe na nzulele yeneiḽa nahone vha ita zwithu
zwenezwiḽa.

Lufu a lu iti tshithu kha muthu nga nnḓa ha u shandukisa
fhethu hawe ha u dzula. A lu shandukisi nzulele yaṋu. A lu
shandukisi lutendo lwaṋu. A lu shandukisi tshithu kha inwi nga
nnḓa ha fhethu haṋu ha u dzula.
70 Ngauralo, nzulele yaṋu i dubo lufhio matsheloni ano! Arali
ni mutimatimi wa Ipfi ḽa Mudzimu, ni ḓo vha mutimatimi nṱha
hangei. A thi londi uri ni mukhethwa hani, ni tshila hani, na
uri ni tshila zwavhuḓi hani, na zwiṱukuṱuku u fa a u nga ni
shandukisi, fhethu haṋu ha u dzula fhedzi. Huno arali ni sa
ṱanganedzi Ipfi ḽoṱhe ḽaMudzimu nga nḓila ye Ḽa ṅwalwa ngayo,
no vha ni si nga iti Hangei; ngauralo, ni songo vhilaela, a ni nga
vhi Ngei.

Ni tea u Ḽi ṱanganedza nga vhuḓalo Haḽo, nga maanḓa
a khwaṱhisedzo Yaḽo na nzumbululo ya zwine Ḽa vha zwone,
zwenezwo ni vha tshipiḓa Tshaḽo. Ndi Ipfi Ḽawe fhedzi ḽine A ḓo
ḽi vusa, sa zwe A ita Ipfi Ḽawe matsheloni a u thoma a Paseka.
Ipfi Ḽawe fhedzi ndi ḽone ḽo bvelelaho, na avho vho felaho
Ipfini Ḽawe, vha tshi tenda Ipfi Ḽawe nahone vha khwaṱhisedza
Ipfi Ḽawe.
71 Dzhielani nzhele, zwino, hezwo zwo no vha miṅwaha ya
maḓana a fumbilisumbe yo fhelaho. Dzhielani nzhele, vho vha
vho balanganywa, vho vha vho pofudzwa, huno zwino vho no
kuvhanganywa. Zwino, tshithu tshi tevhelaho ndi uri vha tea u
ṱanganedza Vhutshilo.
72 Huno Vhannḓa vha vhidzelwa nnḓa. Muselwa o ḓilugisa.
U Takulelwa Ṱaḓulu hu tsini. Ri a zwi limuwa izwo? Ri a zwi
tenda vhukuma izwo? Ndi nganea ye ya ambiwa? Ndi thai, kha
riṋe? Ndi tshiṅwe tshithu tshi pfalaho tshi tsha vhukuma? Ndi
tshiṅwe tshithu tshine riṋe, nga nnḓa, ri nga tshi tenda? Kana,
ndi tshiṅwe tshithu tshi re ngomuhashu, tshi re tshipiḓa tshashu,
tshine tsha fhira vhutshilo kha riṋe? Ro dzula ngomu ri na

vhuḓifari-ḓe, matsheloni ano, kha thaberenakeḽe iyi? Elelwani,
hu ḓo vha sambi ḽituku ḽine ḽa Ḽi ṱanganedza.
73 Zwino ngomu shangohaya, vho lindela Dziporompiṱa. Zwino
ro lindela u ṱuwa ha Muselwa muṱuku, uri Nzumbululo 11 i
khunyelele. Tshikhathi tsha tshivhidzo tsho guma; Mapfundo
o no pfuṋululwa, izwo zwi sumbedza zwe vha siedza kha
tshikhathi tsha tshivhidzo, na Mulaedza wo no ṋewa. Israele u
vhuponi, haḽeḽuya, o lugelamunyanyawaDziporompiṱa.
74 Oo, vhoinwi vhanna khamaṅwemashango hune na ḓo pfa iyi
theiphi, a ni vuwi, murathu wanga? Kana, Ḽi a ni pofudza? Ni ḓo
Ḽi posela nnḓa na Ḽi vhidza vhuporofita ha khole—khole? Musi,
Ḽi tshi khwaṱhisedzwa henefho phanḓa haṋu, nga shango, nga
tshifhinga, nga vhathu, na ngaMuyaMukhethwaWoḼi ṅwalaho.
Ḽo khwaṱhisedzwa, nga lwa mupo, nga lwa muya, nga lwa
matheriaḽa. Tshiṅwe na tshiṅwe tshe A amba tsho khunyeledzwa
nahone tsho sumbedzwa.
75 Israele shangoni ḽawe; o vha khadela afho ngomu, o vha
lisela afho ngomu, sa nngu. Phele dzo mu sala murahu huno
dza vha pandamedzelamurahu kha tsireledzo, kha shango ḽavho.
Elelwani, Israele o fulufhedziswa fhedzi u fhaṱutshedzwa tenda
e shangoni ḽawe. Mudzimu ha vhuyi a fhaṱutshedza Israele
nnḓa ha shango. Abrahamu o bva shangoni, a laṱwa. Muṅwe
na muṅwe ane a ṱutshela shango o laṱwa. Mudzimu a nga
kona fhedzi u fhaṱutshedza Israele musi a tshi dzula ngomu
shangohaya ḽawe, huno u henefho zwino sa lushaka. Huno
Tshivhidzo tsho vhidzwa; tsho tou lindela fhedzi U Takulelwa
Ṱaḓulu, ha Muselwa o bviselwaho nnḓa.
76 Mapfundo o pfuṋululwa. Zwo dzumbululwa kha riṋe. Ri
vhona zwe vha zwi siedza. Vhoinwi vhane na ṱoḓa u dzhia khani
na u ṱaṱa nga ha mbeu ya ṋowa, na ndovhedzo ya maḓi, na
zwiṅwe-vho, no pofudzwa nahone a ni zwi ḓivhi. Mudzimu wa
ḽino shango o ni pofudza, Khaḽo, huno a ni zwi ḓivhi. A thi ḓivhi
arali ndi na tshifhinga tsho raloho ano matsheloni, ndi tshi khou
lwa na yone mitsiko!
77 Ngauralo vhaporofita vhavho vha nga dzumbululwa
ḓuvhani ḽino ḽa u fhedzisela; vha nga si zwi ite, kha
Dziporompiṱa, dzamunyanya waDziporompiṱa.
78 O ri, nga Hosea, “Ndo tumula.” Zwino sedzani, U khou amba
na Israele. “Ndo tumula,” kana maṅwe maipfi, “Ndo rema, ndo
vha remela nnḓa, nga vhaporofita.” Ndi nga nḓila ineMudzimu a
ita vhathu Vhawe. O vha remela nnḓa ha dziṅwe tshaka dzoṱhe.
Nga mini? Banga Ḽawe ḽi tsheaho nga huvhili, Ipfi Ḽawe. O vha
rema, lushaka Lwawe, kha dzitshaka. O rema lushaka Lwawe
kha dzitshaka, nga vhaporofita, Ipfi Ḽawe ḽo khwaṱhisedzwaho.

Ngauralo O rema Muselwa Wawe kha dzidinomineisheni,
nga Ipfi Ḽawe; ḽo fulufhedziswaho nga Maleaxi 4, ḓuvhani ḽa

u fhedzisela. O rema nnḓa Muselwa Wawe, o Mu tumula kha
zwivhidzo zwoṱhe! O tumulaMuselwaWawe!
79 O remela nnḓa, vhaporofita Vhawe; nga, nga vhaporofita
Vhawe, nga Ipfi a tshi khou rema Israele. “Ḓifhandekanyeni
navho vhoṱhe.”

Sedzani musi vha tshi ṱoḓa u ḓifara sa vhaṅwe vhoṱhe.
Vho ḓa kha muporofita, Samuele. O ri, “Ndo vhuya nda dzhia
tshelede yaṋu? Ndo vhuya nda amba na inwi nga ha tshiṅwe
tshithu, Dzinani ḽaMurena, nga nnḓa ha zwe zwa bvelela?”

Vho ri, “Hai, ndi, ndi zwone, fhedzi ri kha ḓi ṱoḓa khosi.”
80 Ndi nga nḓila ye zwivhidzo zwa ita. “Oo, ri tenda Ipfi. Ḽo
luga tshoṱhe, fhedzi, ni a ḓivha, vha ri ri tea u ita hetshi.” A thi
londi zwine vha amba. Ipfi ḽo luga!

Vho lindela. O vha remela nnḓa, nga vhaporofita.
81 Ndi tshifhinga-ḓe, murathu? Ndi tshifhinga-ḓe, mushumeli?
Ni a vhona tshifhinga tsha ḓuvha, na tshiga tshine na tshila fhasi
hatsho? Ni a kona u tshi pfesesa? Ni a tshi vhona?
82 Huṅwe na huṅwe zwino, a hu na mvuseledzo. Muṅwe na
muṅwe u khou gungula, vhashumeli vha khou lila. Ndo vha ndi
tshi khou vhala ḽiṅwe ḽa ma—mabammbiri a ḓivhaleaho ane a ḓa
hafha tshivhidzoni, bammbiri ḽavhuḓi nga maanḓa. Huno ndi a
ḓivha mudzudzanyi, nahone ndi ḓivha avho vhathu. Huno ndi
vhathu vha ofhaho Mudzimu, vhavhuḓi nga maanḓa, Murathu
na Khaladzi Moore, vha Muhuweleli wa U Ḓa Hawe. Ḽiṅwe ḽa
mabammbiri avhuḓisa luvhanḓeni, Muhuweleli wa U Ḓa Hawe.
Fhedzi a vha koni u ganḓisa tshiṅwe tshithu nnḓani ha musi
tshi nga ha, “Ḓidzimeni, rabelani! Ḓidzimeni, rabelani! Lidzani
Porompiṱa! Wanani…” Ndi vhangana vha no ḽi vhala? Ni a
ḓivha. Ni a zwi vhona tshifhinga tshoṱhe, “Ḓidzimeni, rabelani!
Ḓidzimeni, rabelani!” Ndi zwone zwine na zwi pfa. “Ḓidzimeni,
rabelani! Ri khou ya u vha na mutsho muhulwane wa ḓuvha! Hu
na tshithu tshihulu tshi no khou ya u bvelela! Vhoinwi noṱhe,
rabelani, rabelani, rabelani! A ri athu lenga ngamaanḓa!”
83 Ndi ngani vha tshi ita izwo? Ndi ngani vha tshi ita izwo? Vha
ṱoḓa u vuswa huhulu. Vha khou lila, vha tshi tenda uri hu ḓo
vha na u vuswa. Ndi vhathu vhavhuḓi. Ndi ngani zwo ralo? Vho
ita mini? A vho ngo limuwa u vuswa ha Muselwa. Ni a vhona?
Nga u vha Mukriste, vha pfa u kokodzwa ha awara, fhedzi a vha
athu limuwa zwo no itwaho. Ndi zwone zwi vha itaho uri vha ḓi
pfe nga nḓila yeneyo. Vha a ḓivha uri tshiṅwe tshithu tshi tea u
bvelela, fhedzi, ni a vhona, vha khou tshi sedzela kule phanḓa, u
ḓa, musi tsho no bvelela henefho tsini haṋu.
84 Ndi zwenezwo zwithihi zwe vha ita maḓuvhani a kale. Vho
vha vha tshi tenda kha Mesia a no khou ḓa. Vho tenda uri hu
ḓo ḓa mu-ranga-phanḓa. Fhedzi zwo vha zwi henefho khavho,
huno a vho ngo zwi ḓivha. A vho ngo zwi limuwa. Vho tenda uri

hu ḓo ḓa mu-ranga-phanḓa ane a ḓo rangela Mesia, huno vho
tumula ṱhoho yawe. Huno vho vhulahaMesia wavho, ngauri zwo
porofitwa uri vha ḓo pofudzwa. Hosea o ralo.
85 Huno Muya wonoyo, we wa amba nga Hosea, wo amba nga
Yohane huno wa ri tshivhidzo maḓuvhani aya a u fhedzisela
tshi ḓo “vha fhedzi, na u pofula, huno tshi ḓo Mu vhea nnḓa
ha tshivhidzo.” Vho kundelwa u vhona uvho vhuporofita vhu
tshi khunyelela. Fhedzi, vhe ngomu henefho, vho ṱalukanya
uri tshiṅwe tshi tea u bvelela. Vha tou sa zwi pfesesa. A vha
zwi ṱalukanyi. Nga maanḓa sa Vhayuda vha zwifhingani zwa
kale; Laodikea yo pofulaho; lupfumo, nḓivho ya zwa vhurereli,
vhuswina na Tshivhidzo, vhuswina ho livhiswaho khaMulaedza.
Vhonani nga nḓila ye avho Vhayuda vha vha vhe na vhuswina na
Yohane. Vhonani nga nḓila ye vha vha vhe na vhuswina na Yesu,
ngeno O vha e Ene onoyo we vha ima kha ḽa uri vho vha vha tshi
khou mu ṱoḓa.

[Sisteme ya muengedzo wa voḽumu i ṋea mubvumo u
ungaho—Mudz.] Ndi tenda ro thuthubisa fiyusi. Ndi dzhia uri
izwo zwi tumula zwirekhodi zwa theiphi, na zwone-vho. A i iti.
Zwo luga.
86 Vho vha na vhuswina ho livhiswaho khaMulaedza.

Zwine zwa bvelela, zwi na ndeme nga maanḓa; muṅwe na
muṅwe waṋu noṱhe ndi yunithi i fhisaho. A hu na nḓila ya u
dzudza tshivhidzo tshoṱhe—tshoṱhe kha ngona kha izwo, fhasi
ha izwo zwifhinga. Ngauri, ni a vhona, muṅwe na muṅwe waṋu
u na BTU dza fuṱahemalo, nga nḓila kwayo. Huno a ni tou dzula
afho nga u ralo; ni dzulela u bvisa mufhiso. Hu na muya wo
eḓanaho ngomu hafha zwino u xwatudza hafha fhethu. Fhedzi,
hu na yunithi i fhisaho i no khou bvela phanḓa, ni—ni nga si kone
u zwi ita.
87 Dzhielani nzhele, u vha na vhuswina! Fhedzi, zwino, vhunga
Vhayuda vha kale, vho pofudzwa! Vha kha Laodikea. Vha
“fhedzi, vha a ṱungufhadza, vho dzhielwa, nahone a vha zwi
ḓivhi.” Ḓuvha ḽa lupfumo, pfunzo khulu dza nḓivho ya zwa
vhurereli, pfunzo khulu, huno zwino vho no vha na vhuswina ho
livhiswaho kha Mulaedza. A vha tsha ṱoḓa u pfa tshithu Ngawo,
u tou fana na zwe zwa vha zwi zwone murahu kha maḓuvha a
musi Yesu wa Nazaretha e kha ḽifhasi.
88 Ndi ngazwo vhathu, ḓuvhani ḽa Noaxe, vha songo dzhena
gungwani, ngauri a vho ngo vhuya vha limuwamulaedza naho hu
muḓinḓa. Ndi tshone tshiitisi tshi tshoṱhe vho lovha, ndi ngauri
a vho ngo limuwa awara ye vha vha vha tshi tshila khayo. A vho
ngo zwi limuwa uri Mudzimu u ḓo shumana na tshivhi sa zwe A
fulufhedzisa uri U ḓo ita. “U ḓo tshinyadza muthu, kha ḽifhasi.”
O zwi porofita. O zwi pfumbisa. Huno U a zwi pfumbisa ṋamusi
u tou fana na zwe A ita tshifhingani itsho.

89 Fhedzi vhathu, vhudzuloni ha uri vha takalele Noaxe, o
dzhiwa sa a re na vhuhali. A vho ngo mu tenda sa muporofita.
Ni a ḓivha, Yesu, Ene Muṋe nga Dzawe, o ri vhudza nga ha nḓila
ye vha mu nyefula maḓuvhani a Noaxe, vha tamba ngae, vha mu
vhidza mpengo na zwiṅwe zwinzhi. Fhedzi a vho ngo limuwa
awara yavho. A vho ngo limuwa iḽo ḓuvha. A vho ngo limuwa
tshiga. A vho ngo limuwamulaedza. A vho ngo limuwamuḓinḓa,
fhedzi vho mu bvisa vhukati havho nahone vha mu sea. Yesu o ri,
“Sa zwe zwa vha zwi zwonemaḓuvhani a Noaxe!”
90 Ri na Israele shangoni ḽawe, na tshiṅwe na tshiṅwe tshi
tshi khou dzudzanyea zwino, na Mulaedza u tshi khou tou
shuma zwavhuḓivhuḓi, ri khou tshila kha ḓuvha ḽifhio, murathu?
Ri ngafhi?
91 A vho ngo ḓivha ḓuvha. A vho ngo ḓivha. Ndi ngazwo
ḽo vha pfuka, ndi ngauri a vho ngo ḽi limuwa. Vho vha vha
tshi nga ḓuvha ḽe, vhunzhi vha tshi nga vhathu ṋamusi, vho
pofudzwaho nga tsumbedzo dza saintsi, nga sisteme dza pfunzo,
nga semina dza zwa nḓivho ya zwa vhurereli. Huno zwithu
zwo vha pofudzaho kha iḽo ḓuvha, zwo ita zwenezwo zwithihi
ṋamusi. Zwo vha pofudza, hafhu.
92 Huno, nahone, u leluwa, u leluwa ha mulaedza na muḓinḓa!
Noaxe o vha e si wa saintsi. O vha e si munna o funzeaho. O vha e
rabulasi a shayaho, a ḓiṱukufhadzaho, e namulaedza u leluwaho.
Wo vha u tshi leluwesa kha u funzea havho huhulu.

Zwo ralo ṋamusi! Mudzimu u dzulela u ita uri zwi leluwe, u
wana vhathu vha no ḓo tenda nahone vha Mu fulufhelaho. Ndi
wo fhambanaho, u tou vha Mulaedza wo fhambanaho, fhedzi
Mudzimu e onoyo muthihi. Zwino ndi ṱoḓa ni tshi U tenda
nahone na pfesesa uri Mudzimu o U amba.
93 Yesu o ri vho nyefulamuporofitaWawe,Noaxe. Huno vhunga
vho nyefula kha iḽo ḓuvha, vha ḓo ḓi ita hafhu kha U Ḓa Hawe.
Vha ḓo ita zwenezwo zwithihi.

Ndi ngazwo Farao o nwela khothe lwanzheni. Ho ngo limuwa
ḓuvha ḽawe. Ho ngo limuwa zwe zwa vha zwi tshi khou itea.
O dzhiea nga maanḓa nga zwo swikelelwaho zwa saintsi ya
tshikhathi tshawe, u fhaṱa dziḓorobo khulwane nga vhashumi
vha re phuli. O vha e—o vha e kati tshoṱhe, u limuwa tshikhala
tshe a vha natsho, huno a pandelela muporofita-muḓinḓa wa
Mudzimu sogani. Ho ngo zwi limuwa. Ndi ngazwo zwithu zwo
tshimbila nga nḓila ye zwa tshimbila ngayo. Ho ngo vhuya a
zwi limuwa. Arali o vha o limuwa fhedzi Ipfi ḽa Mudzimu ḽo
fulufhedziswaho, avho vhathu!
94 Huno arali zwivhidzo ṋamusi zwa limuwa fhedzi, arali
zwivhidzo zwa limuwa fhedzi Ipfi ḽa Mudzimu ḽe ḽa ita
pfulufhedziso iyi ya ino awara, kha vhathu, a vha nga lovhi.

Arali Amerika ḽa kona fhedzi u limuwa ndayotewa ye ḽa
i ṅwala, ḽo vha ḽi sa ḓo funa u bvisa Dzibivhili kha zwikolo,

u bvisa Dzina ḽa Mudzimu kha mangwende, nahone ḽa ita
vhuḓikumedzeli khaMudzimu. Fhedzi a ḽi zwi limuwi.Mulandu?
A ḽi vhoni, ḽi fhedzi. A ḽi koni u limuwa malofha a avho
vhatukana vha funeaho vhe vha lovhela mbanḓeni u itela ino
ndugelo. Vho hangwiwa; vha buse.
95 Fhedzi hu na Ane A elelwa malofha o shululwaho a
vhaporofita, mutengo we zwa dzhia u ḓisa aya Mafhungo-
maḓifha kha riṋe ṋamusi. Nga nḓila ye vha zwigidi vha ḽiwa nga
dzindau, nahone vha poselwa mapakoni, vha saiwa nga vhukati,
vha fhiswa, vha vhambiwa!Mudzimu u a zwi limuwa.

Tshivhidzo tsho hangwa vhaporofita vhatsho. A “vha tsha
vha ṱoḓa na kathihi,” vha ima kha ḽeḽo. Fhedzi Mudzimu u a
ḓivha uri U tea u vha navho; U tumula vhathu Vhawe nga Ipfi
Ḽawe. Fhedzi Ndi ḽa kalesa khavho kha ḽino ḓuvha. A vha Ḽi
limuwi. Ndi ngazwo vhe kha nyimele vha re khayo. Ndi ngazwo
vhe “fhedzi, vha tshi ṱungufhadza, vho pofula, vho dzhielwa,
nahone vha sa zwi ḓivhi,” ngauri a vha limuwi awara ine ra khou
tshila khayo. A vha i dzhieli nzhele.
96 Mushe, o limuwa ḓuvha ḽawe na mbidzo yawe, musi o
vhona pfulufhedziso ya Ipfi ḽa Mudzimu ya iḽo ḓuvha yo
khwaṱhisedzwa. O zwi ḓivha zwenezwo, huno a ṱalukanya zwe
a vha e zwone na zwe a tea u ita, nga Ipfi ḽo fulufhedziswaho.
Ngauralo ho ngo ofha zwe nnyi na nnyi a amba. O vha e si na
ṱhoni nga mulaedza wawe, naho tshifhe muṅwe na muṅwe na
farao muṅwe na muṅwe, zwoṱhe, muvhuso muṅwe na muṅwe,
wo hanedzana nae. Fhedzi o limuwa musi a tshi vhona itsho
Tshedza, iyo Khavhu ya Mulilo yo nembelela tshiṱakani, nahone
ya amba nae Ipfi ḽe ḽa fulufhedziselwa iḽo ḓuvha, huno ḽa ri,
“Ndo u vhidzela u ya wa zwi ita.” Ho ngo ofha mi—mishushedzo
mihulwane ya khosi. O tsela fhasi u ḓisa avho vhathu kha
mupfuluwo, vhunga Ipfi ḽaMudzimu ḽo no fulufhedzisa.
97 A tshi vhona pfulufhedziso i tshi khwaṱhisedzwa, o ita
uri vhathu vha ḓidzudzanyele mupfuluwo wavho. Lini? Musi
o vhona pfulufhedziso ya Mudzimu i tshi khwaṱhisedzwa.
Elelwani, o gidima na nḓivho yawe ya zwa vhurereli; o gidima na
vhugudisi hawe. Fhedzi musi a tshi vhona Ipfi ḽa Mudzimu ḽi tshi
vhonadzwa, o Ḽi vhona ḽi tshi khwaṱhisedzwa, “NDI NṊE A RE
ENE,” zwenezwo ho ngo londa uri muṅwe o ri mini. Ho ngo ofha
zwine Farao a ḓo ita ngae. Ho ngo ofha zwine vhaṅwe vhoṱhe vha
ḓo ita. O ofha fhedziMudzimu, uri a nga ḓa a si pfeseseMudzimu,
kana nga iṅwe nḓila ine a sa ḓo pfesesa Mudzimu. Ho ngo ofha
vhathu na zwine vha ḓo amba kana zwine vha ḓo ita. O ofha
fhedzi Mudzimu, nga murahu ha musi o limuwa uri ndi Ipfi ḽa
Mudzimu.
98 Ho ngo zwi pfesesa uri zwi ḓa hani uri muthu a ngaho ene
a ḓe a ruṅwe fhasi henengei. Fhedzi musi o limuwa, nga Ipfi ḽo
khwaṱhisedzwaho, zwe ḽa vha ḽi zwone, zwenezwo ho ngo ofha

ndaela dza khosi. Arali no vha ni tshi nga limuwa fhedzi, arali
riṋe ṋamusi ro vha ri tshi nga kona fhedzi u limuwa! Mushe o
zwi limuwa musi a tshi vhona Ipfi ḽo khwaṱhisedzwa, o no vhona
khwaṱhisedzo yo no sumbedzwa, O vha o ḓilugisela mupfuluwo
wa vhathu.

Yobo ho ngo vhuya a zwi limuwa uri ho vha hu Mudzimu.
Musi Saṱhane a tshi kha ḓi kona—kona u ni ita uri nga tshiṅwe
tshifhinga ni tende uri milingo miṱuku ine na pfuka khayo ndi—
ndi Mudzimu kha…a tshi khou ni rwa! Ho vha hu Mudzimu
we a vha a tshi khou lingedza u mu sumbedza tshiṅwe tshithu.
Yobo ho ngo vhuya a zwi limuwa u swika a tshi vhona bono.
Vhunga Mushe; musi Mushe a tshi vhona bono, Khavhu ya
Mulilo tshiṱakani, ḽo vha ḽo khwaṱhisedzwa. Hunomusi…

Yobo, kha mbudziso yawe, “Arali muthu a tshi fa, a nga
tshila hafhu? Ndi vhona muri u tshi fa, huno wa tshila hafhu.
Ndi vhona luvha ḽi tshi fa, huno ḽa tshila hafhu.” Heyo yo vha i
mbudziso yawe. “Fhedzi muthu u eḓela fhasi, a ṋekedza muya,
a tshinyala. Vharwa vhawe vha ḓa u mu lilela, huno ha zwi
ṱalukanyi. Oo, Iwe u nga ndzumba tshaloni u swika vhuhali Hau
vhu tshi fhira!” Ho ngo kona u pfesesa uri mulandu luvha ḽi tshi
fa nahone ḽa tshila hafhu, ṱari ḽa tumuwa hani kha muri, fhasi,
nahone ḽa dzula mavuni, huno ḽa vhuya hafhu nga tshimedzi. O
ri, “Muthu u eḓela fhasi, huno u ya ngafhi? Ndi tenda Mudzimu;
fhedzi hu itea mini kha muthu?”

99 Fhedzi ḽiṅwe ḓuvha lupenyo lwa thoma u penya, mithathabo
ya thoma u bvuma, Muya wa ḓa kha muporofita. Huno a vhona
u ḓa ha Munna Ane a nga vhea tshanḓa Tshawe kha muthu
wa muitazwivhi, nahone Mudzimu mukhethwa, nahone a vula
nḓila. Zwenezwo a ṱavha mukosi, “Ndi a ḓivha uri Murengululi
wanga u a tshila! Naho mbungu dza lukanda dza tshinyadza
uyu muvhili, naho zwo ralo ndi kha ṋama yanga ndi ḓo vhona
Mudzimu!” O limuwa zwinemvuwo ya vha zwone.

100 Biliamu ho ngo vhuya a limuwa Muruṅwa u swika meila
i tshi amba nga dzindimi. Biliamu ho ngo kona u limuwa uri
Muruṅwa o vha o ima nḓilani yawe. Mureri a sa vhoni ho ngo
kona u limuwa uri ho vha hu Mudzimu o imaho nḓilani, a tshi
khou lingedza u mu thivhela u rengisa tshifhiwa tshawe uri a
wane tshelede. Huno musi meila i tshi amba nga ipfi ḽa muthu,
zwenezwo Biliamu a limuwa uri ho vha hu Muruṅwa o imaho
nḓilani yawe, a tshi khou lingedza u mu thivhela u ita zwe a vha
a tshi khou ita.

101 Oho, inwi dinomineisheni dzo pofulaho! Arali Mudzimu a
tshi kona u shumisa meila, i re tshimuma, u amba nga luambo
lune i sa lu ḓivhe, u dzumbululela mushumeli uri o bva nnḓa ha
nḓila, A nga si kone u shumisa muthu u ita zwithihi? Vhathu vho
pofudzwaho!

102 Arali Ahaba o vha o limuwa ḓuvha ḽawe fhedzi, o vha a
tshi ḓo vha a songo vhuya a laṱa muporofita, Mika, e na Ipfi ḽa
Mudzimu ḽa pfulufhedziso khae.
103 Musi Ahaba o ima afho iḽo ḓuvha, ene na—na Josafati. Huno
musi vho no vha na vhaporofita vha maḓana maṋa nnḓa hangei
vha tshi khou porofita, vha tshi ri, “Iyani nṱha! Zwoṱhe zwo luga.
Ahaba u khou tshila tshivhini. Wo ri ita dinomineisheni khulu!
Ri vhathu vhahulu. Ri mushumo muhulu. Ri hone henefha, ri
vhotshifhe vha maḓana maṋa vho gudiswaho, kana vhaporofita.
Ri maḓana maṋa, ro gudiswa Ipfini na kha nḓivho ya zwa
vhurereli. Ri ḓivha zwoṱhe nga Haḽo.”
104 Ngauralo, zwino, zwo sumbedza uri a vho ngo ḓivha
zwoṱhe nga Haḽo. Munna we vha mu vhidza munna a pengaho,
kha murafho phanḓa havho, Eḽiya, muporofita wa ngoho wa
Mudzimu, o no porofita, “MURENA U RALO, ‘Mmbwa dzi ḓo
ṋanzwamalofha au, Ahaba!’” Ni a vhona?
105 Fhedzi avho vhotshifhe, vhaporofita vho vhumbwaho nga
vhathu, vho elekanya uri vho Ḽi vhekanya ḽoṱhe zwavhuḓi. Vho
ri, “Khotsi Abrahamu…kana, Khotsi Ahaba, gonya! Murena u
na iwe. U na Luṅwalo, ngauri Mudzimu o ṋekedza iḽi shango kha
Israele. Ndi ḽa Israele. Gonya!Murena u na iwe.” Yawee, nṋenṋe!
106 Fhedzi, ni a ḓivha, Josafati, we a sa ḓidzhenise tshivhini sa
Ahaba, o vhona zwithu nga nḓila yo fhambanaho zwiṱuku. O ri,
“A hu tshe na muṅwe?”
107 A ri, “Ri na muṅwe hafha, fhedzi ndi a mu vhenga.” Ni a
vhona? Mudzimu o vha a tshi khou ita mini? A tshi khou remela
vhathu Vhawe nnḓa, nga muporofita, hafhu. “Ndi a mu vhenga.
Ha na tshine a ita nga nnḓa ha u sokou ndaṱa tshifhinga tshoṱhe.
Huno ni a ḓivha ndi muthu muhulu. Ndo vha ndi si nga vhi na
semina heyi fhasi hafha arali ndo vha ndi si mutendi muhulu.
Ndi na vhanna vho gudiswaho zwavhuḓi. Ndi vha dzudza afho
fhasi vhe na dzibugu na Dzibivhili, na tshiṅwe na tshiṅwe-vho,
u funza heḽi. Huno ndi a ḓivha uri ndi vhathu vhahulu.”

Fhedzi arali Ahaba o vha o no limuwa fhedzi uri uyo munna
o vha e nnyi, hoyu muthu muṱuku a shayaho a vhonalaho o
thathekana, murwa wa Yimila, o ima henefho, a mu vhudza
“MURENAU RALO,” o vha a tshi ḓo vha a songo ita iyo khakho
i no tshinyadza ye a ita. Fhedzi o laṱekanya Mika. Ho ngo vhuya
a ita…

Oo, vhathu, limuwani tshikhathi tshine na tshila khatsho!
Vhonani zwo bvelelaho. Vhonani zwo fulufhedziswaho.
Limuwani ḓuvha ḽine na tshila khaḽo.
108 Arali tshivhidzo tshi re dinomineisheni ṋamusi tshi tshi nga
kona u limuwa uri ndi ngani vha tshi laṱekanywa, na miraḓo
yavho i tshi vha shavha, vhunga Israele a tshi bva Egipita!
Arali dinomineisheni dzi tshi nga tou litsha u laṱekanya idzo
theiphi, huno dza dzi thetshelesa! Huno inwi, mureri, a no khou

thetshelesa iyi theiphi, ni thetshelese! Arali no vha ni tshi nga
limuwa fhedzi awara ine na khou tshila khayo, arali no vha ni
tshi nga limuwa fhedzi tshiga tsha tshifhinga, no vha ni tshi
ḓo vhona uri ndi ngani vhathu vha tshi khou shavha kha idzo
dinomineisheni. Muya wa Murena, u khou vhidzelela! “A hu na
muthu ane a nga ḓa kha Nṋe,” Yesu o ralo, “nnḓani ha musi
Khotsi Anga a tshi mu kokodza. Huno vhoṱhe vhe Khotsi a
ṋekedza, Nṋe, zwifhingani zwo fhiraho, vha ḓo ḓa.”
109 Vhunga musadzi muṱuku tshidzivhani, na tshifhe, vho vha
vho fhambana hani! Muṅwalo wa tshanḓa u kha luvhondo lwa
ṋamusi, hafhu. Vha a u vhona, fhedzi a vha u limuwi.
110 Arali Vhayuda vho vha vho limuwa fhedzi tshiga tsho
fulufhedziswaho tsha Mesia wavho, u ya nga muporofita wavho
wa u fhedzisela! Maleaxi 3 yo ri, “Vhonani, Ndi ruma muḓinḓa
Wanga phanḓa Hanga, huno u ḓo lugisa nḓila.” Huno vho ima
kha ḽa uri vho vha vha tshi khouMu ṱoḓa.
111 Ndi mba—ndi mbambedzo-ḓe kokotolo u swika kha—kha ḽa
ṋamusi! Vha ima kha ḽa uri vha khou lavhelela uri tshiṅwe tshi
itee. Zwivhidzo zwoṱhe zwi khou rabela na u ḓidzima, nahone
zwi tshi ri, “Zwino kha ri rabele. Kha ri kuvhangane fhethu
huthihi. Ri tea u vha na tshithu tshihulu tshi no ḓo bvelela. Ri
a ḓivha uri hu na tshiṅwe tshihulu tshi no ḓo bvelela. Tshivhidzo
tshi tea u ḓilugisa.”Ndi zwine vha khou rabela nga hazwo.
112 Ndi zwe vha vha vha tshi khou rabela nga hazwo hangei.
Huno ha bvelela Yohane Mulovhedzi. Ngauri, o hana semina
dzavho, ngauri o ita zwo fhambanaho na zwe vhokhotsi avho
vha funza. O bva sogani a si na pfunzo. O bva a si na khoḽoro
yo moniswaho, sa zwe zwa vha zwi tshi nga ambiwa ṋamusi. O
bva a si na dzanda ḽihulu ḽa nḓivho ya zwa vhurereli. Fhedzi o
ḓa, a tshi ḓivha nga pfulufhedziso ya Mudzimu uri u ḓo tea u
ḓivhadza Mesia.

O ri, “O ima vhukati haṋu zwino.” Huno vho humbula uri u a
penga, ngauri ho ngo ḓa a tshi bva zwikoloni zwavho. Muṅwalo
wa tshanḓa wo vha u kha luvhondo, huno a vho ngo zwi ḓivha.
Vho ima kha ḽa uri vho vha vha tshi khou ṱoḓaMuthu wa u ralo a
tshi ḓa; huno O vha e vhukati havho. Huno a vho ngoMu limuwa,
naho vho ri vho vha vha tshi khouMu ṱoḓa.
113 Zwi a fana, sa Vhayuda, zwine vha vha khazwo, na Vhannḓa
vhe na zwavho, ngauri ho porofitwa zwi fanaho, zwi fanaho.
Vha ima kha ḽa uri vho vha vha tshi khou ṱoḓa Ene. Fhedzi
dzidinomineisheni zwino kha tsha Vhannḓa, tshikhathi tsha
Laodikea dzi tou sa vhona sa zwe vha vha vhe zwone, ngauri
(mulandu?) zwo porofitwa uri vha ḓo vha nga u ralo. Zwi tea u
khunyelela.
114 Arali Israele o vha o kona fhedzi u limuwa tshiga tshavho,
vho vha vha tshi ḓo vha vho ḓivha uri tshifhinga tsha u vhonala
haMesia tshi tsini. Arali vho vha vho limuwa!

Ni a ḓivha, vha—vhafunziwa vho amba zwenezwo kha Yesu.
“Ndi ngani vha maṅwalo vha tshi ri, zwauri, ‘Eḽiya u fanela u
thoma a ḓa’?”
115 Huno Yesu o ri, “Eḽiya o no ḓa, huno a vho ngo mu ḓivha.
O vha o no ḓi vha fhano, nahone vho no mu vhulaha. Vho ita
kokotolo zwe Luṅwalo lwa ri vha ḓo ita.”
116 Arali vho vha vho limuwa fhedzi, zwauri uyo “mpengo” we
a laṱekanya zwithu zwi timatimisaho zwoṱhe zwe vha ita, we a
laṱekanya tshiṅwe na tshiṅwe tshe vha vha vha tshi khou ita…
O ri, “Vhoinwi vhahoi! Ni songo thoma u…Dziṋowa hatsini,
vhoinwi murafho wa mavuluvulu, ndi nnyi o ni tsivhudzaho uri
ni ḓo shavha vhuhali vhune ha ḓo ḓa? Ni songo thoma u elekanya
ngomu haṋu, ‘Ri naAbrahamu sa khotsi ashu. Ri na tshino, itsho,
kana tshiṅwe.’ Ngauri Ndi a ni vhudza, Mudzimu u a kona u
vusela Abrahamu vhana kha hayamatombo.”
117 Ni songo thoma u elekanya uri ni na Khoro Ya Shango
tsini haṋu, nahone ni na miraḓo i ambaraho lwavhuḓisa yayo.
Mudzimu u a kona u vusa vhana nga mbevha dza tshikovhani u
khunyeledza Ipfi Ḽawe; dziphombwe, vhatshimbili zwiṱaraṱani,
zwidakwa, vhabetshi. U a kona u zwi ita. U kha ḓi vhaMudzimu.
118 Dinomineisheni dzo pofulaho, vhunga Israele o pofulaho,
vhuvhili hazwo zwo porofitwa u vha nga u ralo. Ndi khou ni
sumbedza dzimbambedzo, u swikela ndi tshi swika fhethu afha
hune nda ṱoḓa zwino. Vha sa vhoniho, sa di—dinomineisheni dza
Vhannḓa dza Tshikhathi tsha Laodikea, vho pofula ṋamusi sa
zwe vha vha vhe zwone tshifhingani itsho.
119 Tshikhathi tsha Laodikea tshi tea u ṱanganedza Mulaedza!
Maleaxi 4 yo ri vha ḓo ralo.

Fhedzi vha khou lavhelela mini? “Dinomineisheni yashu i ḓo
U bveledza. Arali u sa ḓi nga riṋe, Baphuthisi, Puresbiterieni,
dzone—dzone Khuvhangano, Vhuthihi, hu na…arali ri sa U
bveledzi, A si wa ngoho.”

Zwi a fana na zwe vha ita nga iḽo ḓuvha! Huno wo ḓa wa
ṱuwa, huno a vho ngo u ḓivha. A vho ngo u limuwa, naho wo
khunyeledza Ipfi ḽiṅwe na ḽiṅwe. Yesu o ri, “Vho ita u ya nga he
zwa ambiwa uri vha ḓo ita. Nga u ralo vha ḓo itaMurwa-muthu,”
U ḓo haniwa.
120 Zwino dzhielani nzhele, zwi a fana zwino kha maḓuvha a
Vhannḓa, u ya nga haMaṅwalo o fulufhedziswaho aMaleaxi 4.

Zwe, Yesu a ri, “Luṅwalo lwoṱhe lwo hevhedzwa, nahone a
hu na na tshipiḓa na tshithihi Tshalwo tshi nga thivhelwaho u
khunyelela.” A hu na nḓila ya uy thivhela Luṅwalo u khunyelela.
Zwoṱhe zwi tea u khunyelela. Huno Yesu o ri zwi ḓo bvelela.
Huno hafha ri vhona zwo no bvelela. Ri a zwi vhona.
121 “U vhuyedzedza” mini, kha maḓuvha aya a u fhedzisela?
Vhoinwi vharathu vha dinomineisheni, thetshelesani! U

vhuyedzedza munyanya wa pentekostaḽa, wa vhubvoni. Sa zwe
Wa vha u zwone u rangani, nga u ralo U ḓo vhuyedzedzwa
phanḓa ha munyanya wa Israele wa Porompiṱa u tshi pfala. U
tea u vhuyedzedzwa! Hu tea u vha na tshiṅwe tshithu tsha u
zwi ita. Maleaxi 4 yo ri u ḓo vhuyedzedza murahu Lutendo lwa
vhokhotsi, kha vhana, zwine zwa ḓo itea.
122 Arali Israele o vha o limuwa Mesia wavho, tshiga tsho
fulufhedziswaho, vho vha vha tshi ḓo vha vha si hune vha vha
hone ṋamusi. Arali vho vha vho…Fhedzi ndi ngani vha songo
zwi ita? Zwi a ṱungufhadza. Ndi ngani vha songo zwi ita? Ngauri
Mudzimu o ri vha nga si zwi ite. Ndi vhangana vha no zwi tenda, i
ri ni, “Amene.” [Tshivhidzo tshi ri, “Amene!”—Mudz.] Mudzimu
o ri vha nga si zwi ite.

Huno ndi Mudzimu onoyo we a ri, kha Tshikhathi tsha
Tshivhidzo tsha Laodikea, hezwi zwi ḓo bvelela, huno ngezwi
phanḓa havho. Vha nga ita hani tshiṅwe tshithu nga nnḓa ha u
zwi ita?
123 Arali vho limuwa fhedzi tshiga tsho fulufhedziswaho tsha
Mesia, tshiga tsha Murwa-muthu! U ḓa nga dzina ḽa Murwa-
muthu. Zwino, O vha e kha dzina, kha Tshikhathi tsha
Pentekostaḽa, kha Muya Mukhethwa, Murwa wa Mudzimu.
Zwino, tshithu tshi tevhelaho ndi Ṅwahagidi, Murwa wa Dafita.
“Vharwa” vhararu, Mudzimu onoyo. Onoyo, “Khotsi, Murwa,
Muya Mukhethwa,” Mudzimu onoyo. Murwa wa Dafita, Murwa
wa Mudzimu…Murwa wa Dafita, Murwa-muthu, Murwa wa
Mudzimu, ndi onoyo Mudzimu tshifhinga tshoṱhe, u tou vha kha
ofisi tharu dzo fhambanaho dza mishumo.
124 Zwo ralo kha “Khotsi, Murwa, na Muya Mukhethwa” hu
si Midzimu miraru, fhedzi Mudzimu onoyo kha zwifhinga
zwiraru, ofisi tharu dza mishumo, sa Khotsi, Murwa, na Muya
Mukhethwa.

Fhedzi, vhunga ṋamusi, vho pofudzwa nga zwa sialala sa zwe
vha vha vhe zwone tshifhingani itsho, vho pofudzwa nga zwa
sialala, a vha zwi vhoni. Ndi ngani vha sa zwi vhoni? A vha nga
ḓo vhuya vha zwi vhona. Elelwani, izwo ndiMURENAURALO.

Inwi ni ri, “Ndi ngani u tshi zwi amba-ha?”
U tou fana na zweYohane a ita, u fana na zwe vhaṅwe vhavho

vhoṱhe vha ita. Hu na muthihi a re hafha na afho, a no tea u
bviswa. Oo, nngu dza Mudzimu, ipfani Ipfi ḽa Mudzimu! “Nngu
dzanga dzi pfa Ipfi Ḽanga.”
125 Musadzi tshidzivhani o limuwa ḓuvha ḽawe, nga tshiga tsha
Mesia. O vha e kha tshivhumbeo tsho vhifhaho. Ho ngo ṱoḓa
u ḓowelana na izwo zwivhidzo zwa kale, nga nḓila ye vha vha
vha tshi ita ngayo. Vho vha vha tshi tshila nga nḓila iṅwe na
iṅwe, na, zwithu zwe vha vha vha tshi ita, izwo vho vha vha sa
zwi tendi. Fhedzi o zwi ḓivha uri hu ḓo ḓa Muṅwe ḽiṅwe ḓuvha.
Munna muṱuku a ṱungufhadzaho nṱha hangei, nḓilani ya u ya



U LIMUWA ḒUVHA ḼAṊU NA MULAEDZA WAḼO 27

tshidzivhani; o wana itsho Tshithu tshe a vha a tshi khou tshi
lavhelela, musi A tshi thoma u mu dzumbululela tshiphiri tsha
mbilu yawe, a mu vhudza tshivhi tshe a vha a tshi khou tshila
khatsho.

O ri, “Muṋe wanga, ndi a vhona uri U Muporofita.” Zwino,
vho vha vha sa athu vha na muthihi lwa miṅwaha ya maḓana
maṋa. O ri, “Ndi a vhona uri UMuporofita. Huno ndi a ḓivha uri
musi Mesia a tshi ḓa U ḓo ita hezwi zwithu.”

A ri, “Ndi nṋe Ene.”
126 A limuwa. Ho vha hu si tshe na mbudziso, “Naa U nga zwi
sumbedza hani?” Zwo vha zwo no sumbedzwa. “Musi Mesia a
tshi ḓa, hezwi ndi zwine A ḓo ita.”

Ndi zwone, arali a tshi nga zwi limuwa nga Maṅwalo, a ri
koni u limuwaZwiedza zwamadekwana na tshiga tsha ṋamusi?

“Ri a ḓivha uri musi Mesia a tshi ḓa U ḓo ri sumbedza hezwi
zwithu zwoṱhe. U ḓo ri vhudza hezwi.”

A ri, “Ndi nṋe Ene a ambaho na iwe.”
127 A hu tshe na mbudziso. A mbo ḓi ṱuwa, huno a vhudza
vhathu, “Iḓani, ni vhone! Ngoyu hafha.” A hu tshee na mbudziso
khae. Ḽo ladzwa, ngauri o limuwa ḓuvha ḽe a vha a tshi khou
tshila khaḽo. O ḽi limuwa.
128 Nathaniele o ita nga u ralo, Muheberu muhulu, musi a tshi
vhona itsho tshiga tsha Mesia tshe tsha fulufhedziswa henefho;
hu sa londwi uri hu na vhotshifhe vhangana, na zwiṅwe-vho
zwinzhi.

Zwo ita mini? Zwo khukhulisa vhotshifhe, u vhona avho
vhathu vha tshi ṱala zwivhidzo nahone vha ṱuwa. O ri, “Arali
muṅwe waṋu a dzhenela muṱangano Wawe, ni ḓo khaulwa. Ri
ḓo ni bvisa kha dinomineisheni.”
129 Zwo ralo na ṋamusi. “Ri ḓo ni bvisa kha dzangano ḽashu arali
na dzhenela muṱangano wawe.”
130 Ni a elelwa munna wa bofu? Khotsi na mme a vho ngo vhuya
vha kona u fhindula; vho vha vha tshi ofha. Ngauri, vho ri, “Nnyi
na nnyi we a ya u vhona Yesu, kana—kana a dzhenela miṱangano
Yawe, u ḓo khaulwa.” Fhedzi, uyo munna wa bofu o kona u
ḓiambela, we a vha e bofu o kona-ha u vhona.
131 Nṋe, we a vha e bofu, ndi a kona u vhona zwino. Nṋe, we
a sa ḓivhe hezwi zwithu, Zwo no ḓivhadzwa kha nṋe nga Muya
Mukhethwa. Vhofholowani, dzidinomineisheni, ngauri vha khou
ḓa, naho zwo ralo! “Arali Nda takulelwa nṱha ha ḽifhasi, Ndi ḓo
kokodza vhathu vhoṱhe kha Nṋe.”
132 Nathaniele o zwi limuwa. O zwi ḓivha.
133 U tou fana na tsumbedzo dza Luṅwalo dza Mushe, Ipfi
ḽo khwaṱhisedzwaho. Mushe o ḓivha uri idzo dzo vha dzi
pfulufhedziso ya iḽo ḓuvha, ngauri dzo vha dzi tshi ya nga

Luṅwalo, hu sa londwi uri a zwo ngo ḓowelea hani. O ri, “Ndi nga
zwi vhudza nnyi…Ndi ḓo vha vhudza uri ndo vhona Tshedza
murahu hafha sogani. Ndi nga kona hani u vha vhudza zwino
uri ho vha hu na Tshedza murahu hafha, huno itshi Tshedza tsho
mmbudza uri ndi tsele hangei?”

A ri, “Ngoho, Mushe, Ndi ḓo vha na iwe.” Nahone hu si
fhedzi…
134 Ho ngo Ḓisumbedza fhasi ngei Egipita; ho tou vha fhedzi
nga maḓembe na zwiga. Fhedzi musi O no kuvhanganya
vhoṱhe fhethu huthihi, O bvelela khavho hafhu, huno a
khwaṱhisedza mushumo wa Mushe phanḓa ha Vhanangiwa na
vho vhidzelwaho nnḓa.Musi uyomuporofita o no vha remekanya
uri vha vhofholowe kha ulwo lushaka nahone a vha ḓisa fhethu,
zwenezwo Khavhu ya Mulilo ya bvelela hafhu, nahone nṱha ha
Thavha ya Sinai.
135 Zwi vhambedzeni na ṋamusi. Amene! Thendo kha i ye kha
Mudzimu! Zwi fhira vhutshilo kha nṋe. Huno vhukale hanga
vhu thoma u kokovha, huno ndi vhona awara ya u vhilingana
na vhuaḓa zwi tshi swiela mashango na zwithu, zwenezwo
ndi sedza murahu nahone nda vhona zwe zwa bvelela. Mbilu
yanga i a khana nga dakalo, ndi tshi ḓivha uri nga murahu ha
tshifhinganyana iyi thaberenakeḽe ya ḽifhasi ya vhudzulo i ḓo
thuthwa, fhedzi ndi na iṅwe yo lindelaho seli. Ndi khou lingedza
u kokodza vhathu, u vha rema kha izwi zwithu na zwithu, u vha
kokodzela nnḓa; u vha sumbedza, nga Maṅwalo, uri Mudzimu
o ima henefho; na khwaṱhisedzo ya Khavhu ya Mulilo, ye vha
maḓana na vha zwigidi vha i vhona, nahone vha vha vho no i
foda, phanḓa, nga khamera, lunzhi—lunzhi, u zwi sumbedza.
136 Vhaedzisi vha a vuwa. Ngoho, zwi tea u itwa. Vhaedzisi, vho
vuwa kha ḓuvha ḽa Mushe nahone vha ita zwenezwo zwithihi.
Mudzimu o ri, “Ḓifhandekanye, Mushe. U songo mona—mona
navho. Ndi ḓo vha mila.” Huno shango ḽi navho. Huno zwo
ralo ṋamusi; iyani murahu shangoni, zwikimu zwa tshelede na
tshiṅwe na tshiṅwe-vho. Ni a vhona?
137 Tshiga tsha Mushe tsha Luṅwalo! O vha e—o vha e
uḽa muporofita muhulu wa Mudzimu we a tsela henengei u
vha vhofholola, huno vho zwi limuwa. Vho limuwa tshiga.
O vha a tshi tou vha pfulufhedziso ya Luṅwalo tshoṱhe, o
khwaṱhisedzwa.
138 Yesu o vha e iyo pfulufhedziso ya Luṅwalo, yo
khwaṱhisedzwaho kha musadzi. Kana, O vha e Ṱhalutshedzo.
Yesu o vha e Ṱhalutshedzo ya Luṅwalo. Vhutshilo ha Ene Muṋe
ho ṱalutshedza Luṅwalo.
139 A ni vhoni Mulaedza wa awara? Ni a kona u limuwa hune
ra vha hone? Mulaedza wone uṋe, u bvaho kha Luṅwalo, u ni
ṱalutshedza awara ine ra khou tshila khayo. Ndi ṱhalutshedzo.

140 Yesu o ri kha Israele, “Arali no vha no ḓivha fhedzi ḓuvha
ḽaṋu.” Tshiṅwe tshifhinga, o dzula Thavhani yaMiṱwari, O sedza
seli, a ri, “Yerusalema, OYerusalema!”A tswimila. A sedza fhasi.
O vhona.

Hu si kha iṅwe mbambedzo, khamusi, nḓila. Vhuṅwe
vhusiku, maṅwe matsheloni, tsini ha awara ya fumi nṱha ha
tshithoma,musi ndi tshi vhona itsho tshivhidzo tshi re phombwe.
Ngomu mbiluni yaṋu, ni pfa Muya Mukhethwa u tshi rothisa
miṱodzi.

“Yerusalema, Oo Yerusalema, ndi lungana Ndi tshi ḓo vha
ndo u kuvhatedza. Fhedzi wo ita mini? Wo vhulaha vhaporofita
vhe Nda u rumela. Wo vha vhulaha.”

Huno Milaedza yo no rumelwaho kha tshivhidzo, ṋamusi, yo
vhulawa nga dogima dza dinomineisheni dzavho. Luṅwalo lwo
no vhulawa nga dogima dzavho. Yesu o ri, “Arali fhedzi wo vha
wo ḓivha ḓuvha lau! Fhedzi, zwi kule nga maanḓesa zwino, ho
no lengeswa zwino.” Zwo ralo na kha zwivhidzo!
141 Ndi a tenda, ngambilu yanga yoṱhe, tsho no fhira thengululo.
A hu londwi zwine na ṱoḓa u elekanya nga hazwo, ndi
muhumbulo waṋu. Hoyu ndi wanga. Ni a vhona? A ni tei u
vha na muhumbulo wanga. Fhedzi ndi a tenda tsho no fhira
thengululo, nahone tsho no ralo, lwa miṅwaha miṱanu kana ya
rathi yo fhiraho. Ndi a elelwa. Ni a elelwa Chicago. Vhonani zwo
bvelelaho u bva zwenezwo, nahone zwi vhoneni zwi tshi bvela
phanḓa na u bvelela. Ni a vhona? Elelwani, dzina ḽanga ḽi phanḓa
hawo. Ḽo ṱodzimela henefho. Ndi MURENA U RALO. Vhonani
arali tshi sa athuwa, tshi tshi kha ḓi bvela phanḓa.
142 Vhonani nga 1933, nga nḓila ine ḽa amba uri vhasadzi vha
ḓo ḓifara hani maḓuvhani aya a u fhedzisela. Nga nḓila ye ḽa
amba uri vhathu…Nga nḓila ye Mussolini, nga nḓila ye a ḓo
swika magumoni awe. Nga nḓila ye Hitler a ḓo swika magumoni
a kanukisaho. Nga nḓila ye sisteme tharu dza ḓo dzhena kha
vhukomonisi. Nga nḓila ine mitshini ya ḓo ḓa, i tshi vhonala sa
gumba. Na nga nḓila ine vhasadzi vha ḓo ambara zwiambaro
nahone vha vhonala sa munna, nahone zwiambaro zwavho zwa
nga ngomu zwa fana; nahone vha ḓo swika hune vha ambara
maṱari a muhuyu, u fana nao, khavho. Nga nḓila ine vhuḓifari
ha vhuaḓa, nga nḓila ine vha ḓo ḓifara ngayo kha ḽino ḓuvha.
Vhonani zwe vha ita. Huno zwi henefho phanḓa, haṋu-ha.
143 Arali fhedzi vhasadzi vha Tshikriste vho vha…vhasadzi
vha no sokou vhidzwa vha Tshikriste vho vha vha tshi nga
limuwa fhedzi, vho vha vha tshi nga limuwa uri uyo muya wa
vhuaḓa u re khavho ndi wa diabolo, u vha ita uri vha tumule
mavhudzi avho. Diabolo ndi ene e eṱhe a nga itaho izwo. Hezwo
zwo fhambana na Ipfi ḽa Mudzimu kha inwi, sa zwe zwa vha zwi
zwone tsimuni ya Edeni. Vho ita mini? Arali vho vha vho kona
fhedzi u limuwa! Vha lingedza u ri, “Oho, uyo mureri muṱuku

wa kale mukhethwa-a-vhumbuluwaho, a ambaho!” A si nṋe. A
thi khou ni vhudza zwine na tea u ita. Ndi khou tou topola Ipfi.
Arali vho vha vho kona fhedzi u limuwa uri ndi diabolo.
144 Vha ḓivhidza Vhakriste. Yesu o ri, “Ni nga Mmbidza hani,
‘Murena,’ huno na sa ite zwithu zwine nda ri ni ite?” Vha nga
si kone u vha Vhakriste. A thi muhaṱuli wavho, fhedzi ndi khou
tou amba zwe Ipfi ḽa amba. “Ni nga Mmbidza hani, ‘Murena,’
huno zwenezwo na sa ite zwithu zwe Nda ri ni ite?” Huno Ipfi
ḽoṱhe hafha ndi nzumbululo ya Yesu Kristo. “Ni Mmbidza hani,
‘Murena’?”
145 Arali vho vha vho kona u limuwa fhedzi uri ndi diabolo,
muya wa vhuaḓa. Vhaṅwe vhasadzi vhaṱuku vhavhuḓi nnḓa
hangei…
146 Ndi elekanya uri hafha ndi fhethu ho vhilinganesaho he nda
vhuya nda hu vhona vhutshiloni hanga, Jeffersonville, Indiana,
ha vhasadzi vha re fhedzi. Ndo no ya Hollywood. Ndo no ya
hoṱhe—hoṱhe. Ndo no ya shangoni ḽoṱhe, huno ndo no vhona
tshakha dzoṱhe dza vhuaḓa. Ndo no dzi vhona Paris. Ndo no dzi
vhona England, ḽine ḽa vha khosi yao oṱhe.
147 Ndi elekanya uri ḽiṅwe ḓuvhaEngland ḽi ḓo ṋupela ḓanzheni.
Zwo ḽi tea; vhuaḓa, tshika, u shaya nungo! Iḽo ndi tivha ḽa
tshika ḽa vhuaḓa ḽa shango, vhathu vhane tshoṱhe—tshoṱhe vha
sa anḓane na maṅwalo, vha hanedzaho vhe nda vhuya nda vha
vhona. Ḽo vha zwenezwo nge ḽa hana Ngoho.
148 Billy Graham o ri o ḓo tea u bvisa mufumakadzi wawe
dziphakhani; zwithu zwa vhudzekani zwi tshi khou bvela
phanḓa vhukati ha vhanna na vhasadzi, vhatukana na
vhasidzana, henefho nnḓa phakhani, khagala. Ḽo vha tivha
ḽa tshika; na France ḽo ralo, na zwiṅwe zwipiḓa zwoṱhe zwa
shango zwo ralo. Huno na United States ḽo ralo, ḽi tshi khou vha
murangaphanḓa wao oṱhe!
149 Vhonani ṋamusi. U vha ita uri vha ṱunye mavhudzi avho,
vha ambare dzishothi, zwiḽeke, vha dahe, huno vha tshi
khou ḓivhidza vhatendi. Naa a ni ṱalukanyi, khaladzi, kana
musadzi…A thi khou ri, pfarelo, hu si khaladzi anga; ane a
nga ita tshithu tshi no nga tshenetsho. Naa a ni limuwi uri ndi
diabolo? Fhedzi mini…

Vhunga Vhayuda vha kale, a ni nga tendi Ipfi ḽo
khwaṱhisedzwaho musi Ḽi tshi sumbedzwa kha inwi. Ni bvela
phanḓa na mikhuvha ya dinomineisheni yaṋu ine ya ri zwo
luga. Ni amba nga dzindimi, ni fhufhela nṱha na fhasi, ni imba
ni muyani, huno na ṱunya mavhudzi aṋu. No vha ni tshi nga
elekanya Mukriste a tshi ita izwo?

Ndo no vhona vhodiabolo, ndo no vhona dziṅanga, ndo no
vha vhona vha tshi amba nga dzindimi huno vha ṱalutshedza,
huno vha fhufhela nṱha na fhasi nahone vha tshina vhe muyani;



U LIMUWA ḒUVHA ḼAṊU NA MULAEDZA WAḼO 31

vha nwa malofha nga dethele ḽa muthu, nahone vha sema Dzina
ḽa Yesu Kristo.
150 Inwi ni ri, “Ndi wa tshivhidzo. Haḽeḽuya! Vhugala kha
Mudzimu! Ndi…”Ni wa mini?

Tshivhidzo ndi Ipfi! Huno Ipfi ḽi ri, “Zwi a shonisa inwi ni
tshi zwi ita.”

Inwi tshigwada tsho pofudzwaho tsha Vhafarisei, tshi
rangaho phanḓa avho vhana vha ṱungufhadzaho vhudzulavhafu
nga u ralo; ngauri ni ofha thikhithi ya muḽo, nahone ni ḓo
khaulwa dinomineishenini yaṋu arali na thoma tshiṅwe tshithu
nga Haḽo. Ḽiwani nga ṱhoni, inwi muhoi! Zwi shoneleni. Ni tshi
khou vhona awara i tshi khou sendela nga u rali, huno nga
mikhuvha yaṋu na ṱutshela Ipfi ḽa Mudzimu. Ni na nḓowelo
mmbi, inwi no pofudzwaho!
151 Naa Bivhili a i ri no pofudzwa? A ni ṱalukanyi zwauri no
pofula? Bivhili yo ri no ralo. “Huno ni fhedzi, ni a ṱungufhadza,
no dzhielwa, no pofula, huno a ni zwi ḓivhi.” Musi ni tshi
elekanya uri ni na tshivhidzo tshihulwanesa ḓoroboni khulwane,
huno ni ita hetshi, itsho, kana tshiṅwe; huno Bivhili yo ri ni a
shaya lwo kalulaho, nahone no pofula. Huno U kha ḓi vha o ima
muṋangoni, a tshi khou lingedza u ni rengiselamuṅwemushonga
wa maṱo; hu si u ni rengisela wone, fhedzi u ni ṋea wone, huno a
ni nga ḓo u ṱanganedza. Zwi khunyeledza Luṅwalo.
152 Ni khou tshila ḓuvhani ḽifhio, vhathu? Naa ni a limuwa
awara, limuwa tshiga?
153 Avho vhasadzi, vho kona fhedzi u limuwa, zwauri itsho ndi
diabolo. Ndi diabolo tshivhi, nga dzina ḽa vhurereli. O dzula o
ralo tshifhinga tshoṱhe. U ḓa kha muporofita muṅwe na muṅwe,
u ḓa kha munna muṅwe na muṅwe o ṱalifhaho, o vhuya a
ḓa kha Yesu Kristo, sa muthu wa vhurereli. Huno Bivhili yo
ri u ḓo “vha tsini—tsini maḓuvhani a u fhedzisela,” na vhone
Vhapentekostaḽa, “huno u ḓo fhura vhenevho vhanangiwa,” nga
zwi bvaho kha itsho tshivhidzo tsha Pentekostaḽa, “arali zwo vha
zwi tshi konadzea.” [Tshikhala kha theiphi—Mudz.]
154 “Vha si gathi,” O ralo, “ngauri khoro ndi tsekene na nḓila yo
sekena, huno ndi vha si gathi fhedzi vhane vha ḓo i wana. Ngauri
sa zwe zwa vha zwi zwone maḓuvhani a Noaxe, he mimuya ya
malo ya tshidzwa, ngauralo zwi ḓo ralo musi Murwa-muthu a
tshi ḓa.” Zwi elekanyeni! Ri khou tshila ḓuvhani ḽifhio? Naa ni a
limuwa awara, limuwa ḓuvha?

Ndi khou ni fareledza, fhedzi ndi na miṅwe miniti i si gathi.
Ni a vhona?
155 A tshi vha ita uri vha ṱunye mavhudzi avho. A zwi dini, vha
ralo, “Tshivhidzo tshashu a tshi na ndavha na hezwo.” Ni a ḓivha
uri ndi ngani? Vho pofula.

“A zwi dini u ṱunyamavhudzi aṋu.” Bivhili i ri zwi a dina! Ho
vhuya ndi tshithu tshivhi kha inwi u vhuya na ṱunya mavhudzi
aṋu nahone na rabela.

Inwi ni ri, “Ndi zwone, musadzi u tea u khurumela.” Huno
Bivhili yo amba uri “mavhudzi” awe ndi tshikhurumelo tshawe.
Hu si muṅadzi; mavhudzi awe!
156 Mini-ha arali Mushe o ri, “Ndi ḓo bvula muṅadzi wanga
vhudzuloni ha zwienda zwanga”? Zwo vha zwi tshi ḓo vha zwi
songo shuma.Mudzimu o ri “zwienda,” nahoneMudzimu o amba
zwienda.

O ri “mavhudzi,” hu si muṅadzi! Vhugala kha Mudzimu!
O zwi takalela hezwo, ndi na ngoho. Thendo kha Mudzimu!
U amba zwenezwo zwine A zwi bula. Luṅwalo a si lwa
ṱhalutshedzo yo dzumbetshedzwaho. A lu ambeli fhedzi
dinomineisheni yaṋu; Lu amba zwenezwo zwine Lwa bula,
huno ndi Ene muṱalutshedzi.
157 Ni ri, “Ndi ḓivha musadzi a no ita hezwo.” A thi londi zwine
na ḓivha. Ndi ḓivha zwe Mudzimu a amba nga hazwo. Itani
zwine inwi muṋe na funa.
158 Arali vho vha vha tshi nga kona u limuwa zwine zwa vha
zwone, mufumakadzi. Uh! Arali no vha ni tshi nga kona u
limuwa fhedzi! Kana, “musadzi,” hu si mufumakadzi.
159 Ndo vhona tshiga, tshi tshi tsa tshi tshi bva Blue Boar, fhasi,
ndi a tenda ndi Tshiṱaraṱa tsha Vhuṱanu henengei, luṅwe lufhera
lwa halwa, tsha ri, “Maḓafula a vhafumakadzi.” Nda sokou
ima henefhaḽa; nda ri, “A wo ngo vhuya wa vha na muthihi.”
Mufumakadzi a nga si dzhene fhethu ho raloho. Musadzi a nga
ralo, fhedzi hu si mufumakadzi.
160 Naa no zwi dzhiela nzhele, u wa ha shango ho thoma nga
vhuaḓa ha musadzi? Naa ni a zwi ḓivha uri ḽi ḓo fhela nga nḓila
yo raloho, vhuaḓa hamusadzi? Huno tshivhidzo, tshi imelwa, nga
musadzi? Tshivhidzo ndimusadzi, ri tshi amba lwamuya.

NaMuselwa ndi musadzi, ri tshi amba lwamuya.
161 Nga nḓila ine vhuaḓa ha tshivhidzo, ha itwa! Sedzani
mabono, sedzani zwithu, vhonani mabono na ane Mudzimu
a ṋea, na zwauri bono ndi ngoho. Ndo kwama mbilu yanga
nga Bivhili, kha vhoinwi vhathu vha re kha theiphi, huno
vhathetshelesi vha kona u zwi vhona. Hezwo ndo zwi vhona!
Mudzimu Ramaanḓaoṱhe u a zwi ḓivha uri ndi Ngoho. A tho ngo
vhuya nda zwi ḓivha u swika zwenezwino. Ngouḽaa, “u fhedzi,
huno ha zwi ḓivhi.” O vha a tshi khou ḓiphina. Khezwo.

Fhedzi musi uyoMuselwamuṱuku a tshi bvelela, zwo vha zwi
zwiṅwe. “Alfa na Omega!” Uh-huh.
162 Diabolo u a zwi ita. Fhedzi u tou nga Vhayuda vha kale, musi
vha tshi vhona Ipfi…

Huno Yesu o ri kha Vhawe, O amba hezwi kha vhafunziwa
Vhawe, “Fhenḓani Maṅwalo. Inwi, ni a ḓivha, no mangadzwa
nga ha Nṋe na mushumo Wanga. Fhenḓani Maṅwalo. Ngomu
Hao ni elekanya uri ni na Vhutshilo Vhu Sa Fheli, huno A
ṱanziela nga ha Nṋe, A ni vhudza zwineMulaedzaWanga wa vha
zwone. Arali ni tshi kundelwa uNtenda, tendani eneaMaipfi ane
Mudzimu a khou ni ṱalutshedza.”
163 “A ri nga ḓo tendela uyu Munna u ri vhusa. Ri na vhotshifhe
vhashu riṋe vhaṋe, na zwiṅwe-vho.” Iyani phanḓa-ha, ndi
zwenezwo fhedzi zwine zwi nga ambwa. Ho no lengeswa, naho
zwo ralo. Mikhuvha ya dinomineisheni ine ya ri zwo luga, vha
i tshetshelesa. Vha nga lumba vha pfa…Ni tenda i—ipfi ḽa—
ḽa muthu u fhira ni tshi tenda Ipfi ḽa Mudzimu. A vha limuwi.
Ṋamusi zwivhidzo a zwi limuwi Timotheo Ya Vhuvhili 3. Arali
inwi…
164 Ndi vhona vhaṅwe vhaṋu ni tshi khou ṅwala Maṅwalo.
Zwino, haya ndi Maṅwalo ane nda khou a khoutha u bva
henefhano. Hune, arali nnyi na nnyi o kona u ita uri ndi tshi
ṱhogomele, kana a nkwama tshanḓa malugana natsho, ndi nga
vha sumbedza Luṅwalo lwatsho. Ni a vhona?
165 A vha limuwi Timotheo Ya Vhuvhili 3, he Ya ri, “Maḓuvhani
a u fhedzisela, vhathu vha ḓo vha vhadzia-u-ḓihudza, vha
ḓikukumusaho, vha funaho u ḓiphina u fhira u vha vha
funaho Mudzimu, vhadzia-u-pfuka-mulanga, vhapomoki, vha
sa ḓivhofhi, na vhanyadzi vha avho vha re vhavhuya (Muselwa),
ni a vhona; vhane vha tou vha na tshifanyiso tsha u nga vha
ofha Mudzimu, fhedzi Maanḓa ao vha tshi a landula; vho raloho
sendela kule havho. Ngauri holu ndi lushaka lune lwa ḓo bva
nḓuni lwa ya kha iṅwe, huno lwa kumbuludza vhasadzi vha sa
ḓivhalei, vhasadzi vha sa ḓivhalei vha vhuswaho nga nyemulo
dza tshaka—tshaka, vha sa gudi kana vhane vha sa kone u
swikelela nḓivho ya Ngoho.” Na kathihi! A vho ngo funa u zwi
ita, nahone a vha nga ḓo funa u zwi ita. Mudzimu o ralo.

Huno, Mufarisei o pofulaho, a ni zwi vhoni? A tho ngo
sinyuwa; ndi khou tou ombela tshibigiri na u ita uri tshi fare.
Zwivhidzo na zwone a zwi ḽi limuwi Heḽi. Vhasadzi a vha ḽi
pfesesi. Vha tea… “Vhasadzi vha sa ḓivhalei, vha vhuswaho
nga nyemulo dza tshaka—tshaka,” Hollywood, zwithu zwoṱhe
zwa ulu lushaka, mavhudzi o lukwaho, u ambara dzishothi, u
ḓola zwiḓoloḓolo, zwithu zwoṱhe zwa ulu lushaka, zwi songo
teaho. Naa ni a ḓivha uri musadzi u ita mushumo muhulwane
maḓuvhani a u fhedzisela?
166 Naa ni a ḓivha uri Bivhili yo amba, uri, “Avho vha ponyokaho
itshi tshigwevho tshihulwane vha ḓo vha davhi ḽo nakaho
phanḓa ha Murena”? Ḽiṅwe ḓuvha ndi ḓo zwi kwama, Murena
a tshi funa, u itela zwone, u itela vhoinwi vhasadzi. Nda ita uri
ni vhone zwine Mudzimu a elekanya nga ha musadzi ane zwa

vhukuma a ponyoka itshi tshigwevho tsha ḽino ḓuvha. O ri, “U
ḓo naka.”
167 Ndo pfa musadzi, ḽiṅwe ḓuvha, a tshi khou sea…
Musidzana, tshigwada tsha vha ha mmeni vha songo ambaraho
vha ṱhaphudza, a re na mikhwa i fhirwaho nga ya—nga ya mme
wammbwa, a tshi khou seamukegulu o ambaraho rokho ndapfu.
Thetshelesani hafha, inwi wa ha mmeni o vhilinganaho zwiṱuku,
u na tshiṅwe tshine na sa ḓivhe tshithu nga hatsho. U namikhwa.
Inwi a ni ḓivhi na dzina ḽa hone. No ḽi xedza hanani, zwa ṱoḓou
ralo. A ni ḓivhi na tshi re tshone na tshi si tshone; ene u a
ḓivha. U na tshiṅwe tsho dzumbiwaho mbiluni yawe tshine na
sa ḓivhe tshithu nga hatsho. No tshi xedza; na kathihi ni nga si
tshi wane. Ni songo ri ndi wa tshikaleni, na zwiṅwe-vho, nga u
tou ralo. U ḓivha tshiṅwe tshine na sa ḓivhe tshithu nga hatsho.
O tshi dzumbambiluni yawe, lupfumo lwa lukuna. A ni ḓivhi ipfi
ḽithihi ḽatsho. Mme aṋu vho ni alusa nga u ralo. Mufunzi waṋu
o zwi tendela; zwi sumbedza he a ima hone. Ndi khou rera nga
hae henefhano zwino. Ni a vhona? Ni a vhona hune na vha hone,
zwivhidzo?
168 Yesu o ri, “Luṅwalo ulu lwoṱhe lu fanela u khunyelela.” Huno
Lwo khunyelela.
169 Dzhielani nzhele, “Sa Yannesi na Yamburesi vho ḓi pikisa
Mushe,” u ḓo ḓa, vhaṅwe vhavho. Hu si, zwino, ha khou amba
nga ha Mumeṱhodisi, Mubaphuthisi, hafha; a vha vhaliwi. Ni a
vhona? “Fhedzi sa Yannesi na Yamburesi vho pikisa Mushe na
Aroni, na vhone vha ḓo ralo; vhathu vho tshinyalahomuhumbulo
malugana na Ngoho,” vho no shandeaho kha dzidogima na
pfunzo dza tshivhidzo, vhudzuloni ha Bivhili.

Huno zwenezwo Yannesi na Yamburesi vho kona u ita
tshiṅwe na tshiṅwe tshe Mushe a kona u ita. Ni a vhona, “sa
Yamburesi,” ni a vhona mbambedzo afho?

“Sa Yannesi na Yamburesi vho pikisa Mushe, na vhenevha
vhathu vho tshinyalaho muhumbulo malugana na Ngoho, vha
lwa Naḽo,” a vha nga vhi Naḽo dzinguni ḽavho, vha nga si vhe
vha shumisana Naḽo, vha nga si vhe na mushumo Naḽo. Fhedzi
ho pfi, “Vhutsilu havho vhu ḓo ḓivhadzwa.” Musi uyo Muselwa
a tshi dzhia vhuimo Hawe nahone a sudzulutshela thomboni,
vhu ḓo ḓivhadzwa, ni songo vhilaela; vhunga Mushe, musi o
dzhia vhana vha Israele, huno a shavha Egipita, huno Egipita
ḽa mbwandamela. Ho luga.
170 Yesu o ri, “Luṅwalo lwoṱhe lwo ṋewa nga u hevhedzwa,
ngauralo uri Luṅwalo lwoṱhe lu tee u khunyelela.”Musi A…

VhoMu vhudzisa, vha ri, “UḒiitaMudzimu.”
171 O ri, “Inwi, kha mulayo waṋu, ni vhidza avho vhaporofita
vhe Ipfi ḽa Murena ḽa ḓa khavho, no vha vhidza ‘midzimu,’
huno vha yone.” A ri, “Zwenezwo ni nga Nndaṱa hani musi
Ndi tshi ri ndi Murwa wa Mudzimu? Maṅwalo aya oṱhe o ṋewa

nga u hevhedzwa; lwoṱhe Lu tea u vhonadzwa, lwoṱhe Lu tea u
khunyelela.”

Ni a vhona afho, vha tou vha vho pofulaho, vho vha vho
nyanyulwa nga ipfi ḽamuthu vhudzuloni ha u nyanyulwa nga Ipfi
ḽa Mudzimu. Ndi zwine zwa ita uri vhasadzi vha ite zwenezwo.
Ndi zwine zwa ita uri vhareri vha ite zwenezwo. Vha nyanyulwa
ngamubishopo vhudzuloni ha Yesu. Vha nyanyulwa ngazwo, vhe
na ḽavho—vhe na ḽavho saga ḽa tshelede, tshivhidzo tshihulu.
172 Itonu vhona uri ndi a takalelwa naa. Dzhiani vhathu, nnḓa
ha Jeffersonville, na tshigwada tshiṱuku tshi re afha tshi bvaho
Jeffersonville; dzhiani vhabvannḓa, ha Jeffersonville, nnḓa ha
iyi thaberenakeḽe matsheloni ano, ndo vha ndi si nga vhi na kana
nda vha na hafu dazeni ya vhane nda ḓo vha rerela. Ndi mini?
O vhumbwa nga vhoṱhe u mona na shango; u bva New York,
u bva Massachusetts, u ya Boston, Maine, Tennessee, Georgia,
Alabama, na u mona na shango. Vha khou kuvhangana huthihi.
Amene! Ndi zwe A amba. “Hu ḓo vha na Tshedza tshifhingani
tsha madekwana.”
173 A vha koni u limuwa Tshedza tsha madekwana. Mulandu
ndi wonowo. Tshi tou sa Ḽi limuwa. Tsho pofulesa. Bivhili yo
ri tsho ralo.
174 Russia ḽo wana fhedzi vhuimo haḽo kha shango, kha saintsi,
kha miṅwaha yo fhiraho i sa fhiri ine ya ṱoḓou swika mahumi
maṋa. Ni a ḓivha, musi Nndwa Ya U Thoma Ya Shango i tshi ḓa,
na kathihi a…Vho ḓihangwisa Russia. Murathu Roy…Tsho
vha tshi tshi tou vha tshigwada tsha vhadzia-u-ḓihangwisa,
Vhasiberia vhahulu vha kale, ndebvu dzo ḓadza zwifhaṱuwo
zwavho, nahone vha sa ḓivhi tshanḓa tsha u ḽa na tsha monde.
Ndi zwone, Russia, fhedzi ḽo limuwa vhuimo haḽo. Ḽo ḓo tea u zwi
ita u khunyeledza Luṅwalo. Ni ḓivha zwiporofito zwanga zwe
nda ri zwi ḓo bvelela, nga nḓila ine zwoṱhe zwa ḓo kuvhangana
ngayo kha vhukomonisi. Zwino ḽi ranga phanḓa shango nga
saintsi. Ri tou vha murahurahu khaḽo. Shango ḽoṱhe nga u
angaredza ḽi murahu khaḽo. Ḽi ranga phanḓa vhuimo haḽo. Ḽo
tou zwi limuwa uri ḽi na maluvhi, na ḽone-vho.
175 Dzhielani nzhele, muthu u na zwipfi zwa rathi zwi fanaho
na zwe a vha e nazwo miṅwaha ya zwigidi zwa rathi yo
fhiraho. Miṅwaha ya zwigidi zwa rathi yo fhiraho, nga zwipfi
zwe a vha e nazwo, o kwamana na haya hawe ha ḽifhasi
nahone a shumela Mudzimu. Huno zwino, kha miṅwaha ya
fusumbeṱhanu yo fhiraho, uyo muthu o bva kha bere na gariki, a
vhamuendatshikhalani. Mulandu? O furalela lutendo lwawe lwa
kha Mudzimu, huno a lu livhisa kha zwipfi zwawe na vhukoni
hawe sa muthu. No zwi dzhiela nzhele? O litsha u fulufhela
Mudzimu. U a ḓifulufhela.
176 Vhunga uyu musadzi a sa rereli. Dzina ḽawe ndi ḽifhio,
Washington hangei, we a shandukisa hezwi zwoṱhe? [Muṅwe u ri,

“Murray.”—Mudz.] Dzina ḽawe ndi ḽifhio? [“Murray.”] Murray, o
ri, “Tenda ri na mmbi na mmbi ya maḓini, a ri ṱoḓi Yehova wa
kale.” Uh-huh. A thi londi uri ri na mini.

Ndi Yehova kana a hu na tshithu, kha nṋe. Mmbi na mmbi
ya maḓini kha zwi ṋupele zwazwo, huno zwi ḓo ralo, fhedzi
Yehova u ḓo dzula e hone lini na lini. Ndi tshi kha ḓi vha tshipiḓa
Tshawe, na murwaWawe, ndi ḓo dzula Nae lini na lini; hu si nga
mbidzo yanga kana u nanga hanga, fhedzi nga u nanga Hawe.
Amene, amene! Ha na mushumo nazwo. Ndi Ene! Nṋeeni Ene
kana nṋeeni lufu. Tshaka kha dzi vuwe nahone dzi we; Yehova
u ḓo dzula e hone. O zwi ita, zwoṱhe musi zwikhathi zwi tshi
ṱanḓulukana; musi Roma i tshi wa, musi Egipita i tshi wa, na
maṅwe a hone oṱhe a tshi wa. Huno U kha ḓi vha Yehova. Oo,
haḽeḽuya! Ndi pfa ndo ḓiṋekedzela kha vhurereli.
177 Tshiitisi Russia ḽo ḓa ḽo dzivhuluwa, ḽo ḓo tea u ralo. U tou
fana na Israele ḽo ḓo tea u dzhena kha shangohaya. Mudzimu
o ḓo tea u swogela Israele murahu kha shangohaya, u itela
Dziporompiṱa. Huno ngauralo Mudzimu o ḓo tea u swogela
Russia nṱha hangei, kha vhukomonisi, u ita kokotolo zwe zwa
porofitwa uri ḽi ḓo ita.
178 Muthu na zwipfi zwawe zwa rathi o tou ḓa, na bere na gariki,
a tshi fulufhela Mudzimu. Kha miṅwaha ya fusumbeṱhanu yo
fhiraho, o litsha u fulufhela Mudzimu. Musi vha tshi saina
ndayotewa ya heḽi United States, vho dzhenisa Mudzimu kha
tshiṅwe na tshiṅwe tshe vha ita. Zwino a vha na na muṱangano,
nahone na kathihi a vha vhi vha bula Dzina Ḽawe. Ndi zwone.
Vho ḓitika nga u ḓihudza havho ha saintsi yavho, vhone, vhuṱali
havho ha saintsi yavho, kana tshigwada tshi ṱulaho. Ndi zwone
kokotolo. Shango ḽoṱhe ḽo milwa nga u sa londa Bivhili. Bi-…
shango ḽoṱhe ḽo shandukela Mudzimu.

Fhedzi, itonu elekanya, henefho vhukati ha izwo zwoṱhe,
na zwivhidzo zwi re dzidinomineisheni na vhuṱudzi hoṱhe ha
semina dzazwo na zwoṱhe, Mudzimu o dzhia Ipfi ḽa vhaporofita
Vhawe huno a remela nnḓaMuselwa ane a ḓo tenda. O riUḓo zwi
ita. O tumula kha itsho tshithu zweA fulufhedzisa uri U ḓo ita.
179 Vho ḓitika nga ṱhalukanyo yavho ya muthu, saintsi yavho
ya muthu, na zwiṅwe-vho; a sia Mudzimu nnḓa, We a vhuya a
mu fulufhela. United States ḽo sia Mudzimu nnḓa. Vho vhuya
vha Mu bvisa kha tshikolo, ngauri vhana vhashu vhaṱuku a vha
swiki hune vha pfa nga Hae. Vho Mu bvisa kha tshikolo. Zwino
vha khou lingedza u Mu bvisa kha dzidoḽara, “Ri fulufhela kha
Mudzimu.” Vha khou ya u u bvisa kha u fulufhedzisa u ṱhonifha
fulaga, “Lushaka luthihi fhasi ha Mudzimu.” Vha khou ya u u
bvisela nnḓa.
180 Vhonani, vho ya kha vhuḓipfi havho na zwipfi zwavho.
Ngauri, khamiṅwaha ya fusumbeṱhanu yo fhiraho, ho ngo vhuya

a shanduka na kupiḓa kwa zwipfi zwawe, u kha ḓi vha onouḽa
muthumuthihi weMudzimu amu sika u rangani.

Fhedzi, kha aya maḓuvha a u fhedzisela, a ni koni u limuwa
hune ra vha hone? Huno tshivhidzo tsho shandukela, Mudzimu,
kha iyo, kha semina na tshenzhemo, na zwiṅwe-vho, vhudzuloni
ha Ipfi. A vha vhuyi vha Mu limuwa kha miṱangano yavho, kha
zwikolo zwavho, kana hu si na tshithu, hafhu.
181 Israele, kha miṅwaha ya fumbiliṱhanu yo fhiraho, o
limuwa uri tshiṅwe tsho vha swikisa shangohaya, sa zwe zwa
fulufhedziswa. A vha ḓivhi zwe zwa itiswa zwone. Vho tambula
sa tshiṅwe na tshiṅwe, u fela lutendo, fhasi ha idzo Porompiṱa,
fhedzi vha shangohaya ḽavho. A vha ḓivhi uri ndi ngani.
182 Ndi ngani Russia ḽo vuwa? Ndi ngani tshaka dzo vuwa? Ndi
ngani muthu o kona u swikelela? Musi vhasaintsi, miṅwaha ya
maḓana mararu yo fhiraho, musaintsi wa Mufura o vhumbulusa
bola nga luṅwe luvhilo u buḓekanya ḽifhasi, huno a sumbedza,
nga ṱhoḓisiso ya saintsi, “Arali muthu o vhuya a ita luvhilo
luhulu lwa maela dza furaru nga awara, maanḓa-a-u-kokodza
a ḓo mu bvisa kha ḽifhasi; u ya nga tshileme tshawe, u ya nga
tshileme tsha bola.” Zwino u tshimbila maela dza zwigidi zwa
fumisumbe nga awara, ni a vhona, a tshi khou ḓi lingedza u
gonya. Izwo o zwi limuwa, nga murahu. Ndi ngani? Zwi tea u
vha nga nḓila yeneyo.
183 Ndi ngani, tshivhidzo tsho vha tshi tshi dzulela u ima kha
tombo ḽa Yesu Kristo. Hu si na ndavha uri muṅwe o amba mini,
vho ḓi tou ima na iḽo Ipfi, mulaedza wa awara; Luther, Wesley,
na fhasi u buḓekanya henefho. Huno zwino vho no humela kha
mikhuvha. Ndi ngani tsho zwi ita?
184 Miṅwaha ya fumbiliṱhanu yo fhiraho, Israele u kha ḓi bva
u limuwa zwauri vha shangohaya u itela tshiṅwe tshithu. Zwo
porofitiwa uri vha ḓo tea u kuvhanganywa hafhu; Hosea o ralo.
Ro i vhala tshifhinganyana tsho fhiraho. Mudzimu kha ri thuse
u zwi pfesesa! Zwo luga.
185 Nga tshifhinga tshenetsho, Muselwa o limuwa Tshedza tsha
madekwana, u kha ḓi bva u thoma u limuwa. Vhapentekostaḽa
vha re na nḓala vho thoma u limuwa uri ayo madzangano ha na
zwiṅwe zwithu zwe a vha o zwi lavhelela, vho vhilingana nga
maanḓa nahone vho kherukana. Vhonani, ndi tshifhinga tsha u
limuwa, u limuwa. Ni tea u limuwa.

Shango ḽo limuwa. Tshaka dzo limuwa. Saintsi yo limuwa.
Diabolo o limuwa uri ndi tshifhinga tshine a nga kwasha
vhasadzi, a kwasha tshivhidzo, a kwasha vhathu. O zwi limuwa.

Huno Mudzimu o zwi limuwa uri hu na vhathu kha ḽifhasi
vhe A vha tela kha Vhutshilo. O limuwa uri hetshi ndi tshifhinga
tsha u rumela Mulaedza Wawe. O zwi ita. Vhathu vho U
limuwa, tshifhinga tsha Muselwa tsho ṱalukanya Tshedza tsha
madekwana.

186 Arali Sodoma ḽo vha ḽo limuwa maḓuvha aḽo, musi ḽi tshi
vhona avho vhaḓinḓa vha tshi tsela afho, vhunga Billy Graham
na Oral Roberts!
187 Zwino, muṅwe muthu a ṱulaho ngei Phoenix o sokou ima
nahone a ri…o tamba itsho tshipiḓa kha the—theiphi, huno
a ri ndo amba hafha, nṋe “ndi fanela u lovhedzwa nga Dzina
ḽa Yesu,” a amba zwenezwo. Huno zwenezwo a ri, “Zwino ni
a vhona afha, hangeno o ri…” Musi ndi tshi khou amba nga
Afrika, uri vha lovhedza hani luraru tshifhaṱuwo tshi tshi iswa
phanḓa, na murahu. O ri ndo ri, “A hu na phambano.” Vhonani,
na kathihi ho ngo tamba theiphi yoṱhe; tshipiḓa tshenetsho
fhedzi, huno a i tumula.

Zwine, zwi nga vha tshikhukhuliso tsho teaho ṱhamu u zwi
ita. Idzo theiphi zwa vhukumakuma dzi na vhaṋe vhadzo. A hu
na ane a nga dzi ṱapanyedza. Ndi khwine ni sa zwi iti. Ni—ni—
ni na mulayo kha inwi. Fhedzi riṋe ro vha ri tshi nga zwi ita?
Hai. O ri, “Vha litsheni vhe vhoṱhe.” Mudzimu o mmbudza zwi
no khou yo itea. Itonu sedza, itonu posa iṱo ḽaṋu kha uyo muthu.
Ni a vhona?
188 Nga tshifhinga tshenetsho, Muselwa o ṱalukanya Tshedza
tsha madekwana.

Arali Sodoma ḽo vha ḽo limuwa awara yaḽo!
189 Zwino, uyu muthu onoyu a re kha theiphi, o ri, “Vhonani
hafha, kha vhoinwi vhathu vha Pentekostaḽa,” o ri, “na
vhoinwi Vhabaphuthisi. Uyu munna, muporofita wa khole—
khole, William Branham,” vhonani, “o ri Oral Roberts na Billy
Graham vho vha vhe Sodoma.” Vhonani, zwenezwo a tumula
theiphi; ndi zwenezwo fhedzi, vhonani.

Ho ngo ya phanḓa na u amba, zwauri, “Vho vha vhe
vhaḓinḓa kha Sodoma.” Hu si ngomu Sodoma, “Vho vha vhe
afho sa muḓinḓa kha Sodoma.” Muṅwe na muṅwe u a zwi ḓivha
uri ndo amba zwenezwo. Tambani theiphi yaṋu.

“Ane a ḓo fhungudza kana a engedza, zwi no nga zwenezwo
zwi ḓo dzhiwa khae.” Ndi Ipfi ḽa Murena. Ḽi ima nga nḓila
yeneyo.
190 “Arali Sodoma ḽo vha ḽo limuwa muḓinḓa waḽo, ḽo vha ḽi tshi
ḓo vha ḽo ima na ṋamusi,” Yesu o ri, arali ḽo vha ḽo limuwa sa
Abrahamu o limuwa.

Abrahamu o ḓivha uri hu na murwa o fulufhedziswaho a
no khou ḓa. Fhedzi o ḓivha uri hu tea u vha na tshanduko nga
iṅwe nḓila, ngauri o vha o no vha wa kalesa, na Sarah na ene
o ralo. Fhedzi musi o vhona Uyo A ṱalukanyaho mihumbulo
ya Sarah, nga murahu Hawe, o limuwa awara ye a vha a tshi
khou tshila khayo. O ri, “Murena wanga, kha ndi thome u ka
maḓinyana hafha huno ndi ṱanzwe milenzhe Yau.” Vho ḽa genzu
ḽa tshinnkwa. “Kha ndi rabele Iwe, ivha wo ima lwa tshifhinga

tshipfufhinyana,” vhonani, hafha, “M-u-r-e-n-a wanga,” danzi
M-u-r-e-n-a, “Eḽohimi.” O limuwa uri Mudzimu o vha a tshi
khou amba nae e kha ṋama ya muthu. O limuwa tshiga tshawe,
huno o fhaṱutshedzwa nga Murena.

Sodoma a ḽo ngo limuwa ḓuvha ḽavho, huno ḽo fhiswa.
Yesu o ri, “Sa zwe zwa vha zwi zwone nga iḽo ḓuvha, zwi ḓo
ralo musi Murwa wa Mudzimu a…kana Murwa-muthu a tshi
vhonadzwa.”
191 Zwino, tshivhidzo a tsho ngo limuwa ḓuvha ḽatsho. Vhunga
Israele, o kombetshedzwa u humela Palestina, tshi khou ya
u kombetshedzwa ngomu ha Khoro ya Ḽifhasi ya Dzigereke.
Ndi ngani? A tsho ngo limuwa awara yatsho. “Vhathu, ibvani
khatsho, ni songo vha na mukovhe wa tshivhi tshatsho!”
Shavhisani, vhutshilo haṋu, kana ni ḓo fashwa nga luswayo lwa
ḽivhanda huno ni nga si ite tshiṅwe tshithu-vho nga hazwo.

“O tshikafhalaho nga a dzule o tshikafhala. A re o
khetheaho,” hu si u ḓo vha o khetheaho, “o khetheaho zwino.
A re o khetheaho,” hu si lu-…musadzi o lukiwaho mavhudzi;
a nga si vhe o khetheaho. Zwino, izwo zwi pfala zwi zwa fhasi
nga maanḓa, fhedzi ulwo ndi Luṅwalo. Bivhili i ri, “U nyadza
ṱhoho yawe,” huno ṱhoho yawe ndi munna wawe. Ṱhoho ya wa
munna ndi Kristo, ngauralo wa musadzi u nyadza Kristo. A nga
vha hani a “nyadziseaho” huno a sa vhe o “tshikafhalaho”? “A
re na mavhudzi o lukiwaho a dzule o ralo. A re, ane a ambara
dzishothi a ise phanḓa na u dzi ambara. Ane a landula Ipfi kha
ise phanḓa na u Ḽi landula.”

“Fhedzi uyo a re o khetheaho kha dzule o khethea. A re o
lugaho kha dzule e o lugaho; Ipfi ḽa Mudzimu ḽo lugaho, Murwa
waMudzimu o vhonadzwaho. Ivhani a no dzula o khethea, ivhani
a no dzula o luga!”Limuwani! Ee,muṋewanga!Maḓuvha ha…

Tshivhidzo a tsho ngo limuwa ḓuvha ḽatsho.
192 Vhunga Israele, murahu kha shango ḽo fulufhedziswaho, ha
ḓivhi uri o vhuyelela hani hangei. O sokou tou vhewa murahu
hangei nga vhuḓiitisi. Ndi ngani? Mmbi ya lushaka yo mu vhea
vhuimoni hawe.

Zwino ndi khou yo amba tshiṅwe tshithu. Mmbi ya lushaka
yo vhea Israele ngomu shangohaya ḽawe; mmbi ya lushaka i
ḓo vhea tshivhidzo kha Khoro ya Ḽifhasi ya Dzigereke; fhedzi
maanḓa a Mudzimu a ḓo vhea vhathu kha Muselwa. Shango
ḽi kombetshedza thungo heyi, huno shango ḽa kombetshedza
thungo iyo, fhedzi Mudzimu u kombetshedzela nṱha. Muya wa
Mudzimu, u re Ipfi ḽa Mudzimu, “Ipfi Ḽanga ndi Muya na
Vhutshilo,” u ḓo vhea Muselwa vhuimoni Hawe. Ngauri, U ḓo
limuwa vhuimo Hawe ngomu ha Ipfi, zwenezwo U kha Kristo,
u ḓo Mu vhea vhuimoni Hawe. A hu na mmbi ya lushaka i
no ḓo zwi ita. Fhedzi mmbi ya lushaka i ḓo swogela Israele
kha shangohaya; mmbi dza lushaka dza Khoro ya Ḽifhasi ya

Dzigereke dzi ḓo swogela dzangano ḽiṅwe na ḽiṅwe ngomu hayo;
fhedzi Maanḓa a Mudzimu a ḓo takulela Muselwa Vhugalani,
nnḓa hayo.
193 Oo, vhathu, limuwani ḓuvha ḽaṋu, sa Yesu o ni tsivhudza;
tshiga tsha Sodoma, na nyimele dza tshivhidzo dza ḽino ḓuvha.
194 Sedzani zwe A ri zwi ḓo itea kha ḽino ḓuvha. Zwi
thetsheleseni zwavhuḓi. Tshiga tsha Sodoma tshi ḓo itea
ḓuvhani ḽino; tshiga tshi ngaho Abrahamu, iḽo ḓuvha phanḓa ha
Sodoma, we a vhidzelwa nnḓa. Zwithu hezwi zwoṱhe zwe zwa
porofitiwa, zwi ḓo itea zwino. Vhonani ḓuvha ḽine na khou tshila
khaḽo. Ro no zwi amba ra dovha ra zwi amba.
195 Zwino O fulufhedzisa u ni rumela Tshedza tsha Ṱaḓulu, u
vhibvisa Mbeu ya Ipfi i no ḓo zwalwa u itela ḓuvha ḽino. Mbeu
i ngomu Hafha. Mbeu ndi Bivhili. Ndi ngani? Yesu o ralo. “Ipfi
ndi Mbeu ye muzwali a zwala.”

Huno, zwino, phanḓa ha musi ni tshi vha na tshimela, naho
arali no zwala mbeu, i tea u wana tshedza u vhibvisa iyo mbeu,
kana i ḓo sina nahone ya sa ite zwavhuḓi; i ḓo fa. Fhedzi arali
tshi na mbeu mavuni, mavu avhuḓi, na tshedza tshi re tshone
tsha ḓuvha khayo, i tea u vhibva.

Huno O fulufhedzisa uri maḓuvhani a u fhedzisela, nga
tshifhinga tsha madekwana, Murwa u ḓo bvela nnḓa u vhibvisa
iyo Mbeu. Mbeu i khou rerwa. Murwa wa Mudzimu u khou
vhibvisa iyo Mbeu, nga u I khwaṱhisedza, a tshi I ita uri i
bvele nnḓa phanḓa haṋu nahone a tshi sumbedza uri Ndi yone—
yone. Ni a zwi pfesesa? [Tshivhidzo tshi ri, “Amene.”—Mudz.]
Limuwani ḓuvha ḽaṋu.

Ndi khou vala zwino. Ndi tshifhinga tsha u vala zwino.
196 Huno Mulaodikea o pfumaho, o pofudzwaho, o funzeaho u
ḓo bvisa Ipfi vhukati havho. Vho zwi ita? [Tshivhidzo tshi ri,
“Amene.”—Mudz.] O ri vha ḓo ralo.

Vhunga vhaporofita vha kale vho rumelwa u khwaṱhisedza
Ipfi ḽo fulufhedziswaho ḽa ḓuvha ḽavho, uri vhathu vhe vha
telwa, ḓuvha ḽavho, vha Ḽi vhone. Vhunga musadzi tshisimani,
vhunga Nathani, vhunga Baratimeo a sa vhoni, vhunga Petro, na
vhaṅwe vhavho vhoṱhe vhe vha Ḽi limuwa. O vha e iḽo Ipfi. Huno
vhubveledzi, “Arali Ndi sa iti mishumo ye Khotsi a fulufhedzisa
uri Ndi ḓo ita, zwenezwo ni songo Ntenda. Fhedzi arali Ndi
tshi ita mishumo, naho ni sa Ntendi, tendani yone mishumo. I
ni vhudza Ane Nda vha ene.” Ni a zwi pfesesa? Zwo luga, ni
songo humpa ḓuvha, ḽe na rumelwa. Vhanna na vhasadzi vha
maṅwe maḓuvha vho Ḽi limuwa, huno vha dzhena nahone vha
vhulungea.
197 Vhapentekostaḽa, yawee, nṋenṋe, ndi ngani ni sa limuwi
ḓuvha ḽaṋu? Limuwani ḓuvha ḽa tshifhinga tsha madekwana. Ḽi

hafha, nahone ḽi hafha, uri hu khwaṱhisedzwe u ḓa ha Kristo, u
hu khwaṱhisedza. Ri vhufheloni. Limuwani ḓuvha ḽaṋu.
198 Ndi a zwi ḓivha uri ndo ni dzudza tshifhinga tshilapfu.
Ndi awara ya fumimbili nṱha ha tshithoma zwino. Fhedzi, ndi
takalela Zwiḽiwa hezwi, Hovhu ndi Vhutshilo. Ndi hone. Ndi
hone, kha mutendi. Limuwani ḓuvha ḽine na khou tshila khaḽo,
na tshiga tsha tshifhinga.
199 Vhonani hune tshiṅwe na tshiṅwe tsha vha hone: Israele;
hune tshivhidzo; hune vha vhuaḓa; he Muselwa a ima hone.
Ho sala mini? Tshi tevhelaho, u takulelwa nṱha ha Muselwa.
Ngauri, tshivhidzo tshiṅwe na tshiṅwe tshi khou lavhelela
tshithu tshihulwane. Pentekoste i ri, “Vhugala kha Mudzimu!
Hu ḓo ḓa ḓuvha ḽine vha ḓo ita izwi, huno vha khou yo ita izwo.”
Vhonani, ndi vhadzia-u-ḓiitisa. Vha a tenda.
200 Vhunga, tshiṅwe tshifhinga, Kayafa o ri, “A si zwone naa
uri munna muthihi a fe, nahone hu si lovhe lushaka lwoṱhe?” O
vha e tshifhe muhulu, Bivhili yo ralo, ndi ngazwo o amba izwo.
O porofita, a sa ḓivhi zwe a vha a tshi khou amba. Fhedzi o
limuwa ngoho yazwo ya vhukuma, zwauri o vha a tshi khou ita
Mudzimu onoyo tshiṱhavhelo we ene a ima kha ḽa uri u tshifhe
muhulu wawe?

Zwo ralo, ṋamusi! Vha khou sedza, seli huṅwe fhethu, kha
tshi—tshifhinga tshihulu tshi ḓaho.
201 Ndi ngani, ndi tshi ya khuvhanganoni ya Vhanna Vha Bindu
navho. Vha ri, “Vhugala kha Mudzimu!” Avho vhareri vha
takuwa nahone vha thoma u dzikusa gogo, nahone vha tshi ri,
“Hu khou ḓa mvuseledzo khulu. Tshanḓa tsha Murena tshi khou
ya u vha kha ḽifhasi!” Huno nga nḓila ine vhathu vha khou
bvela phanḓa ngayo, vha tshi khou gidima vhunga…Huno a vha
ṱalukanyi uri izwo zwi fhasi ha Porompiṱa dza Israele. Ndi ngani
vha tshi zwi ita? Ndi ngauri ndi vhadzia-u-ḓiitisa vha Tshikriste,
huno a vha ṱalukanyi. Na Kayafa ho ngo ṱalukanya zwe a vha
a tshi khou ita. Huno a vha zwi ṱalukanyi uri vha khou hana
Mulaedza wonowowo rumelwaho khavho. Amene!
202 Tshipiḓa tshiṅwe na tshiṅwe tsha Luṅwalo, tshe ra pfuka
khatsho maḓuvha a tshi tevhekana, vhege dzi tshi tevhekana,
u swikela ḽi Ngoho i sa hanedzei. “Arali vho pofulaho vha sa Ḽi
ṱanganedzi,” Yesu o ri, “vha litsheni vhe vhoṱhe. Arali o pofulaho
a tshi ranga phanḓa o pofulaho, vhoṱhe vha wela dindini.” A thi
ḓivhi uri lini, a thi ḓivhi uri ngafhi, fhedzi ndi a ḓivha uri zwi
khou ḓa.
203 Ni a ḓivha, ndi a vhona uri ndi ngani Saṱhane a songo ṱoḓa
ndi tshi ita izwi. Mulovha, ndo pfa vhuṱungu nga maanḓa. A
tho ngo kona u wana Ipfi ḽi bvaho ha Murena. Ndo ita zwoṱhe
zwe nda ḓivha uri zwi itwa hani, huno a tho ngo kona. Huno
matsheloni ano, musi ndi tshi vuwa…ndo ḽa tshikoli, mulovha,
huno zwi tou nga tsho ḓi dzula henefho thumbuni yanga. Ndo

lwala nga maanḓa, ndo tou—a tho ngo tou kona u zwi konḓelela.
Nda elekanya, “Mulandu ndi mini nga shango? Ndi khou tsela
hangei, huno a thi ḓivhi uri ndi khou ya u amba mini. Huno,
Murena, a thi koni na u wana Luṅwalo ngelekanyoni yanga, u lu
ṅwala fhasi. A thi wani na tshithu.” Ndo tou sa ḓivha zwine nda
tea u ita.

Zwenezwo, nga murahu ha musi Mulaedza wo no thoma u
ḓa kha nṋe, Saṱhane a isa phanḓa na u ri, “U pfa vhuṱungu nga
maanḓa. Ṱhoho yau i a rema. U a lwala. U nga si tsele hangei.
U nga si kone u ima hangei. Zwi khou ya u vha izwi, zwi yo
vha zwiḽa.”
204 Ndi a elelwa, tshiṅwe tshifhinga, tshiṱori tsha mudzulapo
muṱuku wa England. O vha a tshi tou vha muthu zwawe. Huno
vho amba zwauri kho—kho—khosi, iṅwe ya dzikhosi maḓuvhani
a vhilulaho yo vha i tshi khou ya pfa—pfamoni yayo. Huno, uyu,
o vha a si na na nthihi…O vha e na mulaedza we a tea u u
anḓadza, mulaedza wa tshihaḓu, nga mulandu wa swina. Huno
ngauralo a—a—a ri kha uyu muthu muṱuku o imaho afho, a ri,
“Afha, dzhia uyu mulaedza, dzhia uyu mulaedza! Ṱavhanya u
ye huṅwe—huṅwe fhethu, huno u laedze uri itshi tshi itwe.”
Huno a ri, “Dzhia mugo wanga tshanḓani tshau. Uyo u ḓo u
khwaṱhisedza, zwauri ndi nṋe…wo ruṅwa nga nṋe.”
205 Huno a u ṱoka fhasi ha nguvho yawe, huno a ṱuwa. Huṅwe
na huṅwe vhalindi vha tshi khou mu imisa, muṅwe na muṅwe-
vho. A vhidzelela, “Ṱuwani! Ndi na mulaedza wa khosi.” Amene.
“Ndi muḓinḓa wa khosi,” ipfi ḽo khwaṱhiswaho.
206 Nda elekanya, “Saṱhane, ibva nḓilani yanga! Ndi na
Mulaedza wa Khosi. Ndi fanela u ṱuwa.”
207 Tshiṅwe tshifhinga musi vho vhulaha Mukololo wa Mulalo,
huno vha Mu kudza tshaloni, huno vha shatela iḽo vhiḓa, huno
lufu lwa Mu fara lwa maḓuvha mararu na masiku. Fhedzi nga
matsheloni a Paseka O vha e na mugo tshanḓani Tshawe, huno
a huwelela, “Ṱuwa, lufu! Ṱuwa, tshalo! Vulea! Ndi Mulaedza wa
Khosi. Ndi tea u bvelela u sumbedza mvuwo heyi. Ndi mvuwo na
Vhutshilo.” Haḽeḽuya! Ndi pfa ndi wavhuḓi vhukuma.

Ndi Mulaedza wa Khosi. Kha ri U limuwe, dzikhonani,
ngauri ro vhidzelwa u kuvhanganela u pfala ha Porompiṱa.
“Ngauri Porompiṱa ya Murena i ḓo pfala, tshifhinga a tshi tsha
ḓo vha hone.”
208 O kuvhanganya Israele. Maḓuvha mararu, nga ḓuvha ḽa
vhuraru O ri U ḓo zwi ita. Miṅwaha ya maḓana a fumbilisumbe
ya fhira. Nga iḽo ḓuvha ḽa vhuraru O ri U ḓo vha kuvhanganya,
huno O zwi ita. O ri U ḓo ḓivhadza nḓila ya Vhutshilo. Khezwo-
ha, vho tou lindela fhedzi zwino uri Muselwa a bve nḓilani uri
vha kone u ḓa, vhaporofita vhavhili, vhaporofita vha Vhaheberu,
vhane vha ḓo limuwa.

209 Ni a elelwa nṋe ndo ima Cairo, u ya nṱha henengei, musi
Lewi Pethrus a tshi ri, “Mukomana Branham, arali vha vhuya
vha vhona izwo…Vha tenda vhaporofita vhavho.”

210 Nda ri, “Ndi tshithu tshavhuḓi kha nṋe.” Ni a vhona uri
muthu u hani? Fhedzi ni a vhona khathutshelo yaMudzimu? Nda
ri, “Ndi ḓo vhala iyi Testamente Ntswa.” Vha I vhala. Lewi o vha
rumela, dzi no fhira miḽioni, henengei, Murathu Lewi Pethrus a
bvaho Sweden. Vha ḓo I vhala, vha tshi bva nṱha na fhasi afho,
vhone Vhayuda; hu si vha no nga itshi tshigwada tsha Vhayuda
tsha musalauno, fhedzi ngomu shangohaya ḽavho. Huno vha tsa,
a ri, “Arali uyu e ene Mesia, kha ri mu vhone a tshi ita tshiga
tsha muporofita, ri ḓo zwi tenda.”

211 Lewi Pethrus a ri, “MukomanaBranham, tshifhinga ngetsho.
Tshifhinga ngetsho. Muṅwe o mmbudza uri, uri tshi ḓo vha tshi
tshifhinga. Nda ṱuwa,” a ralo, “nda ya khatsho.”

Muṅwe munna o ḓa huno a dzula henefho, Murathu
Arganbright, a ri, “Mukomana Branham, izwo zwi ḓo tou
mangadza Israele! Kha vha vha bvisele nnḓa phanḓa Haḽo, huno
vha sumbedze tshiga tshamuporofita. Vha ḓo zwi tenda.”

212 Nda ri, “Murena, ndi fhano, ndo ḓilugisa.” Nda namela
bufho; nda dzhia tshelede huno nda ḓiwanela thikhithi; nda ima
Cairo. Nda ri, “Ee, ndo ḓilugisa.”

213 Muya Mukhethwa wa ri, “Hafha a si fhethu hau. Hetshi a
si tshifhinga tshau.” Vhona, u khou gidimesa. Nda elekanya,
“Yawee, nṋenṋe! Ndi ḓa u swika hangeno; ndi—ndi khou
ḓo ṱuwa.”

214 Tshiṅwe tsha ri, “Ima henefha! U songo ya thungo heiḽa.
Rembulutshela India. U songo ya hangei. Iya ngei India, fhedzi
u songo ya hafha.”

215 Nda elekanya, “Ndi ngani?” Ndi tshi tou ya murahu
ha tshifhaṱo tsha bufho, nda ri, “Murena Yesu, izwi zwi
amba mini?”

A mbo nnḓivhadza. “A hu na Wannḓa. Avha vhaporofita ndi
vhone.” Zwi tea u vha u ya nga Luṅwalo. “Mushe na Eḽiya vha
tea u ḓa.” Huno, nga nnḓa ha izwo, Muselwa ha athu bviswa
nḓilani. “Huno avho vhaporofita vha ḓo vhuya nahone vha ḓo
ita tshiga tsha muporofita.” Holwo ndi Luṅwalo. Afho zwoṱhe
zwo khunyelela-ha, zwavhuḓivhuḓi, Israele sa lushaka lu ḓo
bebwa nga ḓuvha ḽithihi. Amene! Tshedza tsha madekwana tshi
khou penya!

Hu ḓo vha Tshedza tshifhinga tshamadekwana
tsho no vha tsini,

Nḓila i yaho Vhugalani ngangoho ni ḓo i wana;

Kha nḓila ya maḓi, ndi Tshedza ṋamusi,
No swiṱwa Dzinani ḽa Yesu ḽavhuḓi.
Vhaswa na vhaaluwa, shandukani kha zwivhi
zwaṋu zwoṱhe,

Muya Mukhethwa ngangoho u ḓo dzhena;
Tshedza tsha madekwana tsho ḓa,
Ndi mbuno zwauri Mudzimu na Kristo vha
Muthihi.

216 Ri tshifhingani tsha vhufhelo, khonani. Huno zwenezwo ri
humbula ulu luimbo lwamuṅwali o hevhedzwaho,musi a tshi ri:

Tshakha dzi khou kwashekana (izwi ndi zwa
miṅwaha i no ṱoḓou swika fumiṱhanu yo
fhiraho), Israele u khou karuwa,

Zwiga zwe vhaporofita vha bvumba;
Maḓuvha a Wannḓa o vhalwa, (sedzani kha
vhuaḓa hawe zwino) o hwala zwi ofhisaho;

Vhuyani, Oo no balanganaho, kha vhaṋu.
Ḓuvha ḽa thengululo ḽi tsini,
Mbilu dza vhathu dzi khou kundelwa nga
nyofho;

Ḓalani Muya wa Mudzimu, penyisani mbone
dzaṋu nahone dzi vhone,

Sedzani nṱha, thengululo yaṋu i tsini. (Ndi
zwone.)

Vhaporofita vha khole—khole vha khou
zwifha, Ngoho ya Mudzimu vha khou i hana,
(a si ngoho izwo!)

Yesu ene Kristo ndi Mudzimu washu.
A vha zwi tendi Hezwo. Vha na tshaka dzoṱhe dza maitele na

zwithu!…?…ngoho. Fhedzi muporofita o ri…Kana, muṅwali
o hevhedzwaho o ri:

Ri ḓo tshimbila he vhaapostola vha kanda.
217 Ni a elelwa kha bono ḽanga? Ndo ri, “Arali vhathu vha
Paulo vha dzhena, na vhanga vha ḓo ralo, ngauri ndo ita u fana
kokotolo na zwe a ita.” Ndi khou ima Naḽo.

Vha dzimiḽioni vho imisa zwanḓa zwavho, vha ri, “Ri
fulufhela zwenezwo!”

Mini? Limuwani ḓuvha ḽine ra tshila khaḽo, tshifhinga tshine
ra tshila khatsho, tshiga tsha tshifhinga tshine ra tshila khatsho.
Tshifhinga tshi nga vha tsho no ṱuwesa u fhira zwine ra elekanya.
Ḽiṅwe ḽa aya maḓuvha, uyo a re nnḓa a ḓi dzula zwawe nnḓa.
Uyo a re ngomu u tea u ḓi dzula e ngomu lini na lini. Vothi ḽi
ḓo vala.
218 Arali hu na vhaṅwe fhano ano matsheloni vha sa athu
vhuya vha dzhena, oo, nga Dzina ḽa Yesu, vhathu vhanga vha
funwaho…

Ni songo sedza kha uyu mulanda a sa ḓivhi tshithu o
imaho hafha, a sa koni u vhala, a songo gudaho, a songo
funzeaho; hezwo ni songo zwi sedza. Fhedzi sedzani kha Ipfi
ḽi no khou sumbedzwa. Sedzani kha Muya Mukhethwa muhulu
U Ḽi themendelaho u vha ḽa Ngoho. Ri kha tshifhinga tsha
madekwana. Tshifhinga tsho ṱuwesa u fhira zwine na elekanya.
Ni songo…
219 Vhasadzi, litshani mavhudzi aṋu a aluwe. Khaladzi,
nga khumbelo bvulani izwo zwiambaro zwa tshika. Laṱani
dzisigareṱe kule. Ngauri awara i ḓo swika, ine, “A re wa tshika,
a ḓi vha zwawe wa tshika; huno uyo a re o lugaho, a ḓi vha
zwawe o lugaho. Uyo a re ngomu u ngomu; uyo a re nnḓa u
nnḓa.” Luṱanguri lu re tsini, luṱuku, “Arali muthu o lugaho a
tshi tshidzwa nga huṱuku, muitazwivhi na a sa ofhio Mudzimu,”
Mulandulangoho, ni a ḓivha, “vha ḓo vhonala ngafhi?”

Kha ri kotamise zwifhaṱuwo zwashu.
220 Zwino, nga Tshedza tsha awara iyi ine ra khou tshila khayo
zwino, Tshedza tsha ḓuvha ḽine ra khou tshila khaḽo zwino;
vhone vhavhuḓi nahone vha funwaho, vhoinwi vhane na bva
mivhunduni yo fhambanaho u mona na shango, kha ri ri zwino,
nṋe na inwi, kha iyi aḽiṱari, kha ri ḓiṱole. Muya wa Mudzimu u
hani mbiluni dzashu ṋamusi? Elelwani, ndi uyo Muya, u songo
laṱwaho, u songo tshikafhadzwaho; pfunzo iṅwe na iṅwe ya
tshivhidzo, na tshiṅwe na tshiṅwe, zwo ṱuwa tshoṱhe.
221 No vha ni sa nga lingedzi u, u lingedza u engedza kha
Iḽo kana u bvisa Khaḽo. Ngauri, arali na lingedza u vhea
ṱhalutshedzo Khaḽo, inwi muṋe, mukovhe waṋu u a dzhiwa
Buguni ya Vhutshilo. Ni khou lingedza u amba tshiṅwe tshe
Muya u sa tshi ambe? Ni khou lingedza u ita uri U nge Wo amba
tshiṅwe? Kana, ni tou U dzhia kokotolo zwe Wa amba, nahone
na U litsha nga u tou ralo? Ni khou ṱuma, u tumula, u theipha, u
ita zwithu zwi si zwone? No no ralo?
222 Inwi ni ri, “Zwo luga, a thi tou pfa u nga ndi tea u ita izwi.
Kana, khamusi, ndi—ndi—ndi a ḓivha tshivhidzo tshanga a tshi
Zwi tendi. ‘Iḽo i tou vha ipfi ḽamuthumuthihi ngaHaḽo.’”

Uyo Munna muthihi ndi Mudzimu. Hafha Bivhili i ri ni
songo ṱunya mavhudzi aṋu. Hedzi…Bivhili yo zwi amba. “Zwi
ḓo khunyelela zwauri vhasadzi vha ḓo ambara zwiambaro sa
munna, na uri vha ḓo vha vhuṱudzi hani kha Mudzimu.” Nga
nḓila ye Muya Mukhethwa wa amba ngawo, uyu mudzio, u
ḓiṱukufhadzaho, u songo teaho we zwa sokou itea uri u vhe u
hone wo ima kha tshikhathi tshe Khosi khulu ya ri, “Khetshi
Tshalo Tshanga…Ipfi Ḽanga. LuḓoLwanga ngolu, kha ndi ralo.
Dzhiani Luḓo Lwanga, huno ni bvele phanḓa, nahone ni ḓise
Mulaedza.”
223 Ndi a ḓivha uri dinomineisheni dzo lingedza u U imisa, na u
U bvisela nnḓa, na u U pandelela nnḓa, na u U rahela nnḓa, na

tshiṅwe na tshiṅwe. Fhedzi, nga khathutshelo ya Mudzimu, ndi
nḓilani yanga, ndi tshi khou ṱavha mukosi u bva kha lushaka u
ya kha lushaka, u bva fhethu na u ya fhethu, u bva kha tshivhidzo
u ya kha tshivhidzo, “Ibvani khaḽo!” A zwi takalelwi, fhedzi
Ndi Ngoho.
224 Ni ḓo Ḽi ṱanganedza nga mu—nga mu—Muya we Ḽa ṅwalwa
ngawo? Ndi ḓo Ḽi ṱanganedza nga Muya we Ḽa ṋewa ngawo?
Arali ni sa athu…A ri na lufhera lwa aḽiṱari; mbilu yaṋu ndi
aḽiṱari. Ni nga imisa tshanḓa tshaṋu, na ri, “Mudzimu, ivha wa
tshilidzi kha nṋe. Tendela Muya wa Mudzimu u dzhena kha
nṋe, u tshi nṋea mulandu zwino kha zwivhi zwanga zwoṱhe, na
khanganeo, nḓowelo mmbi dzanga dzoṱhe, na mbiti khulu, na
dzikhani, na dzinndwa, na dzimbilaelo, na tshiṅwe na tshiṅwe
tshe nda vha natsho. Huno ndi a ḓivha tshiṅwe tshithu, zwauri
muya wanga a wo ngo vuḓela Ṱaḓulu. Nnyite o vuḓaho, Murena,
kha itshi tshikhathi tsha u fhedzisela. Heyi i nga ḓi vha thero
ya u fhedzisela ine nda ḓo vhuya nda i pfa. Hetshi tshi nga
ḓi vha tshifhinga tsha u fhedzisela tshine nda ḓo vhuya nda
pfa Mulaedza. Ndi imisa tshanḓa tshanga. Mudzimu, ivha wa
tshilidzi kha nṋe.”
225 Mudzimu a ni fhaṱutshedze. Zwanḓa zwa dzidazeni. Zwino,
i tou vha tshikhathi tsha thabelo yo fhumulaho u itela inwi. Inwi
no imisaho tshanḓa tshaṋu, zwi sumbedza uri ni kha ḓi vha na
dzangalelo. Zwi vhonala kha nṋe unga Muya u kha ḓi vhidza
muṅwe.
226 Mudzimu a funwaho, Iwe Ane a ḓivha zwithu zwoṱhe.
Nahone Wo ita zwithu zwoṱhe u itela ndivho ya zwithu zwoṱhe,
ngauri, vhaṅwe vho ḓo tea u laṱwa, vhaṅwe vho ḓo tea u
pofudzwa; vhaṅwe, “vhunga muvhumbi we a vhumba mudzio,”
sa Paulo o ri, “muṅwe ndi wa u huliswa huno muṅwe wa vha
wa u nyadziwa.” Muṅwe wo itelwa u nyadziwa, wo vha u wa u
sumbedza fhedzi uyo wa u huliswa. Fhedzi a zwiho kha tshanḓa
tsha Muvhumbi u ita zwine A funa? A zwiho kha puḽane ya
Mudzimu yo tiwaho, u vhidza? “We A mu ḓivha, O mu vhidza.
Avho Vhe A vha vhidza, O vha ita vho lugaho. Huno avho Vhe A
vha ita vho lugaho, O vha ṋea vhugala.”
227 Khamusi vhaṅwe vhavho afha ṋamusi vha nga musadzi
muṱuku tshidzivhani, o bvaho kha vhuaḓa, o bvaho kha u sa
tenda, o bvaho kha mikhuvha ya muthu, pfunzo dzo itwaho nga
muthu. Khamusi ndi lwa u thoma vha tshi pfa izwi zwithu,
fhedzi tshiṅwe tshithu tsho tsivhudza mbilu dzavho nga nḓila i
songo ḓoweleaho. Hu na vhanzhi, zwanḓa zwinvhi zwo ya nṱha,
Murena.Muvhumbimuhulu kha dzhie uyomudzio zwino nahone
a u vhumbe u vhe mudzio wo huliswaho. Ndi a tenda hu na
tshiitisi, Murena, kana izwo vho vha vha tshi ḓo vha vha sa khou
zwi ita, izwo vho vha vha tshi ḓo vha vha sa khou zwi amba. Ndi
kha ḓi tenda, ndi tshee ndo vha farela.

228 Mulanda Wau kha imelele, Murena. Kha ri vha imelele, sa o
imaho vhukati ha vha tshilaho na vhafu; vhunga uyo we Sodoma
a vha a tshi khou imelela Vhasodomi, “Ibvani khaḽo! Ibvani
khaḽo, nga u ṱavhanya!”
229 Kha vha ḓe, Murena, nga u ḓiṱukufhadza nahone zwavhuḓi
kha khuluṋoni ya Mudzimu zwino, mbiluni dzavho, vha tshi ri,
“Yesu, u bva ḓuvha ḽino, u ya phanḓa, U ḓo vha wanga. Ndi
ita uyu muano kha Iwe zwino hafha, musi ndo dzula hafha kha
tshidulo he Muya Wau wa nkwama. Arali Wo nkwama hafha,
a thi tei u bvela phanḓa u fhira henefhano. Henefhano ndi
hone he Wa ṱangana na nṋe; henefhano ndi hune ra khou ya u
zwi dzudzanya; henefhano kha tshidulo tsha vhuvhili, tshidulo
tsha vhuraru, tshidulo tsha vhuṱanu, tshine tshi nga vha tshone.
Henefhano ndi hone hune zwa ḓo dzudzanywa, ngauri hafha ndi
he Wa nṋea mulandu, huno hafha ndi he Wa fulufhedzisa u zwi
lugisa. Ngauri nahone ndi tshi nga vha wa vhuaḓa na tshika,
ndi ḓo tsheniswa sa mahaḓa. Ndi ḓo tenda Ipfi Ḽau ḽoṱhe. Ndi
ḓilugisela u tshimbila ngomuHaḽo, u Ḽi tenda, u Ḽi ṱanganedza.

“Huno zwino ita izwi u itela vhugala ha Mudzimu, ndi tshi
ḓivha uri vhutshilo hanga a ho ngo luga kha nṋe, a ho ngo
luga kha Mudzimu, a ho ngo luga kha vhahura vhanga, a ho
ngo luga na kha tshiṅwe-vho; vhu tou vha havhuḓi zwaho kha
diabolo, u nnyitampo—mpopi, umposa umona hoṱhe, khamusi u
vha tshitambiswa tshi sedzwaho tsha muthu, khamusi mudzimu
wa muṅwe musadzi. Mudzimu, nnyite mushumeli Wau.” Zwi
tendele, Murena. Ndi vha kumedzela kha Iwe zwino, nga Dzina
ḽa Yesu Kristo, Murwa Wau.

Ro kotamisa zwifhaṱuwo zwashu, nambilu dzashu.
Ndi a pfa Mutshidzi wanga…

Nga u fulufhedzea, khonani. Tshi nga vha tshifhinga tshaṋu
tsha u fhedzisela. Ni a pfa iḽo Ipfi ḽiṱuku?

…a tshi mmbidza,
Ndi a…

U vhidza mini…Ndi mini tshi ni vhidzaho, arali Mutshidzi
waṋu e ene? Ndi Ipfi.

…Mutshidzi a tshi mmbidza,
Ni tea u ita mini? U hana shango.

Huno ndi dzhie tshifhambano tshanga nahone
ndi tevhele, tevhele…

“Ndo litshedza ndovhedzo ngaDzina ḽa Yesu,Murena.”
Ndi ḓo enda ndi Nae tshikovhani,
Ndi ḓo enda…

Nae, ngafhi? Maḓini, tshikovhani, huṅwe na huṅwe; nnḓu ya
thabelo, tivhani, huṅwe na huṅwe. Dzhiani tsheo!

…enda ndi Nae tshikovhani,
Ndi ḓo enda ndi Nae, ndi Nae nḓilani yoṱhe.

Ndi ḓo enda ndi Nae khaṱhuloni, (kana Ipfi ndi
ḽone kana tshivhidzo ndi tshone),

Ndi ḓo…

“Kana ndo luga, kana O luga. Luvalo lwanga lwo luga, kana
Ipfi Ḽawe ḽo luga?” Ni fhethu ha khaṱhulo zwino. “Zwe nda
tenda, ndi zwone, kana Ipfi Ḽawe ndi ḽone? Ndi elekanya uri
zwo luga u vha na mavhudzi mapfufhi, u ambara dzishothi? Ndi
elekanya uri zwo luga u vhawa dinomineisheni?” O rimini?

Ndi ḓo enda ndi Nae, ndi Nae nḓilani yoṱhe.

Zwino hune A nnyisa hone ndi ḓo tevhela,

Ndo imisa zwanḓa zwanga, na nṋe-vho, Murena. Murena,
hune hu nga vha hone, hune Mulaedza u tevhelaho wa ḓo rerwa
ndi ngafhi? Ndi murahu henefha, madekwana ano, nṱha kha ḽa
Afrika, Germany, Switzerland? Ndi ngafhi, Murena?

Hune A…(hune Iwe wa ranga phanḓa,
Murena)…nṋe ndi ḓo tevhela,

Ndi ḓo enda ndi Nae, ndi Nae nḓilani yoṱhe.

Zwino no kotamisa zwifhaṱuwo zwaṋu.
230 Ni ḓo enda ni Nae huṅwe na huṅwe hune A ni ranga phanḓa?
Ni ḓo enda ni Nae musi zwifhinga zwi si tsha tenda, vhathu
vha tshi tovhola, vha tshi sea, vha tshi tamba nga inwi? “Ndi
ḓo ḓi vha Nae. Ndi ḓo ḓi enda. Ndi ḓo ṱuwa na Iwe ndo khwaṱha,
Murena, huṅwe na hun#we hune Wa vha hone. Ndi ḓo ḓi dzula
ndi tshi fulufhedzea nahone ndi wa ngoho. Musi nndwa yo
tswuka, ndi ḓo ḓi dzula ndi tshi fulufhedzea nahone ndi wa
ngoho. Arali nda wa, U ḓo nnyimisa hafhu, Murena. ‘Ane a
lovhisa vhutshilo hawe nga ṅwamboWanga u ḓo vhuwana.’”

Ngauralo ndi ḓo enda ndi Nae, ndi Nae
hoṱhe…

231 Zwino izwo zwoṱhe zwi amba uri, u bva mbiluni yaṋu, kha ri
imise zwanḓa zwashu zwino, nambilu dzashu, Khae.

Ndi…Hune A nnyisa hone ndi ḓo tevhela,
Hune A nnyisa hone ndi ḓo tevhela,
Hune A nnyisa hone ndi ḓo tevhela,
Ndi ḓo enda ndi Nae, ndi Nae nḓilani yoṱhe.

U ḓo mpha khathutshelo na vhugala,
U ḓo mpha…

Murena Yesu, femela kha idzi sagaduku zwino. Fhodza avha
vhalwadze na vha ṱhupheaho,Murena. Zwi tendele,Murena. Vha
ṋee phodzo, Murena, nga Dzina ḽa Yesu.

Huno enda na nṋe, na nṋe nḓilani yoṱhe.

232 Ni pfa ni wavhuḓi zwino? [Tshivhidzo tshi ri,
“Amene.”—Mudz.] Ni pfa zwoṱhe zwo luga zwino? [“Amene.”]
Arali A…

Porompiṱa ya Murena i ḓo lila, huno tshifhinga
a tshi tsha ḓo vha hone, (iyo ndi iyo
Porompiṱa ya u fhedzisela, zwino)

Huno musi matsheloni a tshi thoma hu ḓo vha
huUYaNgaHu Sa Fheli, hu penyaho nahone
havhuḓi.

Kha ri lu imbe, roṱhe zwino. “Musi Porompiṱa ya Murena i
tshi ḓo lila.” Ri ṋeeni khii.

Musi Porompiṱa ya Murena i tshi ḓo lila, huno
tshifhinga a tshi tsha ḓo vha hone,

Huno matsheloni a thoma U Ya Nga Hu Sa
Fheli, hu penyaho nahone havhuḓi;

Musi vho tshidzwaho vha ḽifhasi vha tshi ḓo
kuvhangana ngei kha iṅwe khunzikhunzi,

Musi rolo i tshi vhidzwa seli, ndi ḓo vha
henefho.

Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli, ndi ḓo vha
henefho.

Kha ayo matsheloni a penyaho a si na makole
musi vho faho kha Kristo vha tshi ḓo vuwa,

Huno vhugala ha mvuwo Yawe ra kovhana;
Musi zwenezwo zwoṱhe zwa vhutshilo zwo no
fhela, na mushumo washu kha ḽifhasi wo no
fhela,

Huno rolo i tshi vhidzwa seli, ndi ḓo vha
henefho.

Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli, ndi ḓo vha
henefho.

233 Kha ri imise zwanḓa zwashu, ri ri, “Nga khathutshelo Yau,
Murena.” Nga khathutshelo Yau, Murena! [Tshivhidzo tshi ri,
“Nga khathutshelo Yau, Murena.”—Mudz.]

Zwino, ri vharathu na dzikhaladzi kha Kristo. Kha ri
rembuluwe nahone ri lumelisane na muṅwe tsini haṋu, nahone
ni ri, “Nga thuso yaMudzimu,musi rolo i tshi vhidzwa seli!”

Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli, ndi ḓo vha
henefho.

Ro lindela mini?
Musi iyo Porompiṱa (ya u fhedza)…Murena i
tshi ḓo lila, huno tshifhinga a tshi tsha ḓo
vha…

(Ho no pfukelwa kha Vhu Sa Fheli, “Nga
tshikhathinyana, nga u poidza ha iṱo.”)…
nahone havhuḓi;

Huno zwenezwo musi vho tshidzwaho vha
ḽifhasi vha tshi ḓo kuvhangana kha iṅwe
khunzikhunzi,

Musi rolo i tshi vhidzwa seli, ndi ḓo vha
henefho.

Kha ri tou lu imbela nṱha!
Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli,
Musi rolo i tshi vhidzwa seli, ndi ḓo vha
henefho.

234 Oo, itsho a tshi nga vhi tshifhinga! Ri tshi khou tou
tshimbila, ḽiṅwe ḓuvha, huno hafha ha bvelela muṅwe. “Ndi
nnyi? Mma!” Amene! “A zwi khou yo lenga zwino.” Nga miniti
i si gathi fhedzi, no shandukiswa. Huno ri ḓo…ṱangana navho,
zwenezwo ra dzhiiwa roṱhe navho, u ṱangana naMurenamuyani.
Oo, nga tshikhathi tshipfufhi, nga u poidza ha iṱo. Ha pfi,
“Ngoyu Mukomana Seward, mukomana wa kale we a vha a tshi
dzulela u vha afha tshivhidzoni! Ndi ngani, ngoyu Mukomana
DeArk. Ngoyu Mukomana Mu-…Ndi ngani, vhonani hafha,
vhoṱhe vho nkuvhanganela! Mulandu ndi mini? Hafhano nga
miniti i si gathi…ndi a ḓivha uri vho no ḓi bvelela kha nṋe. A hu
khou ya u vha u lenga zwino. Ndi khou yo shandukiswa zwino,
nga tshikhathi tshiṱuku fhedzi, tshikhathi tshiṱuku fhedzi.” Oo,
ee! Huno matsheloni a thoma a U Ya Nga Hu Sa Fheli, a penyaho
nahone avhuḓi. Makole oṱhe a mangadzaho…
235 Vhunga O ri, “Israele, iwe wo fana na gole ḽa nga matsheloni,
mutsiḓi, huno u luga hau hu a ngalangala.” Huno musi ho
no ngalangala ngomu ha Murwa-Tshedza Ane a fara zwoṱhe,
amene, zwenezwo, “Rolo i tshi vhidzwa seli, ndi ḓo vha henefho.”
Zwo luga.

U swikela madekwana:
U swika ri tshi ṱangana! U swika ri tshi
ṱangana!

A ri ḓivhi tshifhinga tshine hezwi zwa ḓo itea ngatsho,
dzikhonani. Zwo no vha lungano, tshifhinga tshilapfu, fhedzi ndi
Ngoho, nahone zwi ḓo bvelela. Ri kha itsho tshifhinga zwino.

U swika—u swika ri tshi ṱangana, u swika ri…
Nga khathutshelo yaMudzimu, ri a fulufhela, nga hafu u bva

kha awara ya sumbe madekwana ano.
Mudzimu a vhe na inwi u swika ri tshi ṱangana
hafhu.

Kha ri ime nga milenzhe yashu zwino.
236 Oo, naa a zwi mangadzi? “Hafha ndi zwikhalani zwa Ṱaḓulu
kha Kristo Yesu.” A ri koni u renganyisa izwi na tshiṅwe tshithu.
Ni a ḓivha uri ndi funa hani u rea khovhe na uri ndi funa hani
u zwima, ngauri ndi vhona Mudzimu nnḓa hangei sogani. Ndi a
zwi funa. Fhedzi, oo, a thi nga shanduki na nga muniti muthihi
ndi tshi itela hezwi, nga tshenzhemo dzoṱhe dza miṅwaha ya
maḓana. Muniti muthihi wa izwi, ndi u fushea!
237 Mudzimu, sika mvuseledzo ngomu hanga. Kha ndi vhe
mvuseledzo. Muṅwe na muṅwe washu kha vhe mvuseledzo,
mvuseledzo ngomu hanga. Nnyite, Murena, u farwa nga nḓala,
mpfarise ḓora. Sika ngomu hanga, Murena, izwo zwine zwa
ṱoḓea ngomu hanga. Kha ndi, u bva kha ino awara u ya phanḓa,
vhe Wau; mulanda o ḓiṋekedzaho lwo engedzeaho, mulanda wa
khwine, o fhaṱutshedzwaho lwo engedzeaho nga Iwe; a no kona
lwo engedzeaho, a no ḓiṱukufhadza lwo engedzeaho, a re na
vhulenda lwo engedzeaho, a no funa u shuma nga maanḓa; a
no sedzesa kha zwithu zwi re phosethivi, nahone a hangwaho
zwithu zwa murahu, na zwa negethivi. Kha ndi lwele tshipikwa
tsha mbidzo khulwane ya Kristo. Amene.

Holwo ndi lutamo lwashu, a si zwone? [Tshivhidzo tshi ri,
“Amene.”—Mudz.]

Zwo luga, kha ri, u swika ri tshi ṱangana madekwana a
ṋamusi, kha ri dzhie Dzina ḽa Yesu zwino, muṅwe na muṅwe wa
vhoinwi zwino.

Dzhiani—dzhiani Dzina ḽa Yesu,
Ṅwana wa maṱungu na khombo;
Ḽi ḓo u ṋea dakalo na khuthadzo,
Ḽi dzhieni huṅwe na huṅwe hune na ya.
Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu;
Dzina ḽavhuḓi, Oo ḽi ḓifha hani!
Fulufhelo ḽa ḽifhasi na dakalo ḽa Ṱaḓulu.

Zwino kha ri kotamise zwifhaṱuwo zwashu.
Dzhiani Dzina ḽa Yesu,
Sa tshiṱangu kha tshikwekwe tshiṅwe na
tshiṅwe;

Musi milingo i tshi ni kuvhanganela… 

